
پێشەکی:

هەرچەنــدە تیــرۆر مێژوویەکــی زۆر کۆنــی هەیــە، 
هێرشــەکانی  هاوچەرخمانــدا،  رۆژگاری  لــە  بــەڵام 
١١ی ســێپتێمبەری ٢٠٠١ی مانهاتــن وەک ســنورێکی 
ــە  ــرۆر ل ــە تی ــی دژ ب ــتپێکی جەنگ ــۆ دەس ــەرەوە ب جیاک
زەینــی هەمــوو کەســێکدا چەســپیوە.. ئــەو جەنگــە 
ــو بۆشــدا  ــی جــۆرج دەبلی ــە ســەروبەندی بەڕێوبەرایەت ل
بــوو کــە لەمــاوەی چەنــد ســاڵێکدا بــە هاوپەیمانــی ٨٠ 
ــرا.  ــادە ک ــادا پی ــوچێکی دنی ــوو س ــە هەم ــەت و ل دەوڵ
هەرێمــی کوردســتانیش گۆڕەپانێکــی ئــەو جەنگــە بــوو، 
جەنگێــک کــە دەتوانیــن بڵێیــن هەتــا ئەمــڕۆ بەردەوامی 

ــە.  هەی
یەکێتیــی نیشــتمانیی کوردســتان لــە دوای راپەڕینی 
بەهاری ١٩٩١ ە وە ، بەشــێک بوو لە دەســەڵاتی سیاســی 
ــەرعیەتی  ــە ش ــی ل ــەو دەسەڵاتەش ــەدا، ئ ــە هەرێمەک ل

میکانیزمــی  بــە  هێنابــوو،  بەدەســت  هەڵبژاردنــەوە 
دیموکراســی و یاســایی حوکمــی دەکــرد، بۆیــە هــەر 
لــە ســەرەتای ســەرهەڵدانی دیاردەکــە لــە هەرێمــی 
نیشــتمانیی  یەکێتیــی  تێگەیشــتنی  کوردســتان، 
بــوو.  ئاشــکرا  و  رون  تیــرۆر  پرســی  بــۆ  کوردســتان 
ــی  ــە چەمکەکان ــەکەی ل ــە پێناس ــوو ک ــتنێک ب تێگەیش
دیموکراســی و پلورالیــزم و ســیکولاریزمەوە هەڵقوڵابــوو. 
فەلســەفەی سیاســی خۆشــی زۆر بــە رون و ســادەیی لــە 

ــرد.  ــان دەک ــەدا درەخش ــە گوڵەک چەپک
ئــەم دنیابینییــەی یەکێتــی وایکردبــوو کــە ئــەو 
حزبــە مەســئولانە و لــە پێگــەی حکومەت و دەســەڵاتەوە 
مامەڵــە لەگــەڵ پرســەکەدا بــکات و پێناســەی تیرۆریش 
هــەر لــە نــاو بڕگــە یاســاییەکاندا داڕێژیــت. فەلســەفەی 
چەپکــە گوڵەکــەش بــە کورتــی ئــەوە بــوو کــە ئــەم وڵاتــە 
رەنگینــە و جێــگای  باخچەیەکــی  جوانــەی خۆمــان 
ــە  ــدا دەبێتــەوە و هــەر ب ــی تێ هەمــوو گــوڵ و رەنگەکان
دیموکراســییەکان  و  یاســایی  و  میکانیزمــە سیاســی 
هەمــوو شــەبەنگە سیاســی و کۆمەڵایەتییــەکان دەتوانن 
خۆیــان بەیــان کــەن و بێنــە نێــو کایەکــەوە. بــە کورتــی و 
پوختــی پێناســەی یەکێتیــی نیشــتمانیی کوردســتان بــۆ 
تیــرۆر پێناســەیەکی سیاســی نەبــوو، بەڵکو پێناســەیەکی 

یاســایی بــوو کــە بەنــد و بڕگەکانــی هەڵقــوڵاوی ئــەو 
خەبــات و مانــدوو بــوون و قوربانییــە زۆرە بــوو کــە گەلــی 
کوردســتان بــە خــاك و خۆڵــی ئــەم وڵاتەیــان بەخشــیبوو، 
وەک جاڕنامەیەکــی ئەخلاقــی و پابەنــد بوونێکــی ویژدانــی 

بــوو بــۆ یەکێتــی.
ئەوانــەی چەپکە دڕکیان هەڵدەبژارد و دیموکراســییەتیان 
رەت دەکــردەوە و ئامــادە بــوون هەرێمــی کوردســتان بخەنە 
بــەردەم رەحمەتــی تــەور و شمشــیری هــاوردە کــراو، 
ــدا  ــێبەری داربەڕویەک ــە س ــە رۆژان ل ــک ل ــەی رۆژێ ئەوان
شــنەبای ئــەم وڵاتــە لێــی نەدابــوون، ئەوانــەی کــە تەنانەت 
باوەڕیشــیان بــە جوگرافیــای ئــەم وڵاتــە بەلەنــگازە نەبــوو، 
ــی  ــوو حکومەت ــان پێکراب ــنورەکانەوە فەرمانی ــو س ــەو دی ل
هەرێمــی کوردســتان و خــودی یەکێتیــی نیشــتمانیی 

ــج.. ــە ئامان کوردســتان بکەن
ــەوەی  ــۆ ئ ــد، ب ــتی نوان ــئولانە هەڵوێس ــی مەس یەکێت
گــەل و نیشــتمان ســەلامەت بێــت، دەبــوو بەرامبــەر بــەم 
رەشــەبا زەردەی ئــەو دیــو ســنورەکان بــە پێــوە بمێنێتــەوە 
ــەی  ــەدر و نامەردان ــری غ ــەر تی ــە ب ــۆی بدات ــنگی خ و س
تیــرۆر ... راســتە تیــرۆر زەبــری زۆری لێمــان وەشــاند، 
ــەڵام  ــن، ب ــی لێبردی ــان و کوڕوکاڵ ــزان و گەنج ــی ئازی گیان
بــە بــاڵای دایکــی  ئیــرادەی کوردبــوون و باوەشــکردن 

نیشــتمان بەهێزتــر بــوو، دۆزەخێکــی بــۆ داخســتن 
ــت  ــان بتوانێ ــورەکانی مێژووم ــەڕە س ــا لاپ ــەر تەنه مەگ
چەپکــە  ســەرەنجام   ... بگێڕێتــەوە  چیرۆکەکانــی 
گوڵەکــەی مامــی هەمیشــە زینــدوو رەنگیــن تــر و ئــاڵاو 
ــەت  ــە تەنان ــانەوەیەک ک ــایەوە. درەوش ــر دەدرەوش واڵات
بەشــێک لــە گومڕاکانــی نــاو شــەبەنگی تیرۆرستانیشــی 
ــە  ــردن ک ــری ک ــە دیموکراســییەکەو فێ ــاو کای ــە ن هێنای
ژیــان رەنــگاو رەنگــە و بــە هەمــوو رەنگەکانــەوە تابلۆکــە 

ــت. ــەواو دەبێ ت
ئــەم نامیلکەیــەی بەردەســتان )هۆشــیاریی حزبــی( 
چەردەیــەک لــەو بابەتــەی ســەرەوە دەخاتــە روو. رۆڵــی 
ــی نیشــتمانیی کوردســتان و  ــی گرنگــی یەکێتی مێژووی
ــەوەی  ــی رووبەڕووبوون ــە پرس ــەلال، ل ــام ج ــەرۆک م س
تیــرۆردا دەخاتــە روو. بــۆ کادیــری حزبــی روون دەکاتــەوە 
ــە  ــووە ب ــی نیشــتمانیی کوردســتان ب ــەوە یەکێتی ــە ئ ک
درێژایــی بوونــی خــۆی لــە گۆڕەپانــی سیاســیدا دوژمنــی 
ــەو  ــووە و ل ــدڕەوی سیاســی ب سەرســەختی تیــرۆر و تون
پێناوەشــدا پێشــەنگ بــووە و زۆرتریــن ژمــارەی قوربانیی 
داوە. لــە هەمــوو ئەوانــەش گرنگتــر بــۆ خوێنــەری هێــژا 
خویندنــەوەی  ئێمەیــن  ئــەوە  دەبێتــەوە کــە  روون 
واقیعــی و دروســتمان هەبــووە بــۆ جەنگــی دژ بــە 

ــەی ســەرۆکی کــۆچ  ــرۆر و بەهــۆی سیاســەتی حەکیمان تی
ــەرەی دژ  ــە ب ــن ل ــەک بەشــێک بی ــە ن ــان توانیومان کردوم
ــە تیــرۆر بەڵکــو رۆڵــی مێژوویــی و ســەرەکیمان هەبێــت  ب
لــە پاککردنــەوەی کوردســتان لــە هــزری تونــدڕەوی و 
ئــەم  بیابــان.  رەشــەبای زەردی تیــرۆری هاوردەکــراوی 
ــت  ــتی راس ــاندانی هەڵوێس ــۆ پیش ــە ب ــە هەوڵێک نامیلکەی
ــتان.  ــرۆر و تیرۆرس ــەر تی ــە بەرامب ــی ل ــتی یەکێت و دروس

ــت. ــەوەی ســود بەخــش بێ ــوای ئ بەهی

                           رێکەوت ئیسماعیل ئیبراهیم
                   سەرپەرشتیاری زنجـیرە

یەکێتیی نیشتمانیی کوردستان و

لــە 11ی ئەیلولــی 2001دا فڕۆكەیەكــی نەفەرهەڵگــری 
ئەمریكایــی لــە شــاری نیوویــۆرك خــۆی بــە تــەلاری 
ســەنتەری بازرگانیــی جیهانیــدا كێشــا. پــاش 18 خولەكــی 
تــر فڕۆكەیەكــی نەفەرهەڵگــری تــر خــۆی بــە تــەلاری 
دووەمــی ســەنتەری بازرگانیــی جیهانیــدا كێشــا. هــەردوو 
دوا  تــەلار.  هــەردوو  هەرەســهێنانی  هــۆی  بونــە  روداو 
بــارەگای  بــە  خــۆی  تــر  فڕۆكەیەكــی  ئەمــە،  بــەدوای 
وەزارەتــی بەرگریــی ئەمریــكادا كێشــا، فڕۆكەیەكــی تریــش 
ــاش  ــت پ ــەوە. دەمودەس ــلڤانیا تەقیی ــی پەنس ــە ویلایەت ل
سەرانســەری  لــە  نائاســایی  بــاری  روداوە،  چــوار  ئــەم 
ــی  ــە دۆخ ــكا خران ــی ئەمری ــرا ‌و هێزەكان ــكا راگەیەن ئەمری
ئامادەباشــییەوە. بــە هەڵــەداوان ســەرۆكی ئەمریــكا و 
ــە  ــوێنی دور ل ــۆ ش ــەوە ب ــس گوێزران ــەركردەكانی كۆنگرێ س
مەترســی ‌و سەرتاســەری ئاســمانی ئەمریــكا ‌و ســنور لەگەڵ 
ــدا  ــەم چوارچێوەیەش ــەر ل ــرا. ه ــەدا داخ ــیك ‌و كەن مەكس

ــە  ــن ب ــەی مانهات ــە دورگ ــران ك ــە داخ ــەو پردان ــوو ئ هەم
نیوویــۆرك ‌و نیووجێرســییەوە دەبەســتنەوە، بۆرســەی 
ــی  ــوو باڵیۆزخانەكان ــۆ هەم ــام ب ــرا و پەی ــۆرك راگی نیووی
ئەمریــكا لــە سەرانســەری جیهــان نێــردرا كــە وریــا بــن ‌و 
ــەوەی هــەر هێرشــێك بكــەن. ــۆ روبەڕوبون ــادەكاری ب ئام

لــەو ئاپــۆرە و جەنجــاڵ ‌و سەرلێشــێواوییەدا، بــارەگای 
نەتــەوە یەكگرتــووەكان لــە نیوویــۆرك داخــرا و كۆبونەوەكانــی 
كۆمەڵــەی گشــتیی نەتــەوە یەكگرتــووەكان بــۆ كاتێكــی نادیــار 

ــران. هەڵگی
ــە  ــان دا، ب ــەو رۆژەدا روی ــانەی ل ــەو هێرش ــوو ئ هەم
فڕۆكــەی ئەمریكــی ئەنجــام دران ‌و هیــچ دەوڵەتێــك 
ــە شــێوەی هێرشــی  ــوو، هەمووشــی ب ــدا نەب دەســتی تێ
خۆكــوژی ‌و بــە لاســاییكردنەوەی هێرشــە كامیكازییەكانی 
جیهــان  دووەمــی  جەنگــی  ژاپۆنییەكانــی  فڕۆكەوانــە 
ئەنجــام دران. هەمــوو ئــەو فڕۆكانــەی هێرشــەكانیان 
پــێ‌ ئەنجــام درا، فڕۆكــەی نەفەرهەڵگــری ئەمریكایــی 
ــز  ــكان ئێرلاین ــە دوو كۆمپانیاكــەی ئەمەری ــون ‌و ســەر ب ب
ــون.  ــدا ب ــتی ناخۆیی ــە گەش ــون ‌و ل ــز ب ــد ئێرلاین و یونایت
كــردەوە تیرۆریســتییەكانی ئــەو رۆژە 2977 كوژراویــان 
لــێ‌ كەوتــەوە و زیانێكــی زۆریــان لــە ئابوریــی ئەمریــكا دا.

***

ــورزێ‌  ــە پەلەپ ــوڕ ب ــی ك ــۆرج بۆش ــكا ج ــەرۆكی ئەمری س
گوێزرایــەوە بــۆ شــوێنێكی تــر ‌و هــەر ئــەو رۆژە دوو جــار لــە 
تەلەفزیــۆن دەركــەوت ‌و دوو وتاری كورتی خوێنــدەوە. وتاری 
یەكەمــی لــە ویلایەتــی فلۆریــدا ‌و ئــەوی تــری لــە شــوێنێكی 
نادیــار خوێنــدەوە و هاووڵاتییانــی لــەوە ئــاگادار كــردەوە كــە 
ئەمــڕۆ وڵات روبــەڕوی هێرشــی تیرۆریســتی بــووە و بەڵێنــی 
دا كــە ئەنجامدەرانــی ئــەو كردەوانــە بدۆزێتــەوە و بــە ســزایان 

بگەیەنــێ‌.
دوو وتارەكــەی بــۆش وردەكارییــان تێــدا نەبــوو و جگــە 
لــەوەی كــە كردەوەكانــی بــە كــردەوەی تیرۆریســتی ناســاند، 
نــاوی هیــچ دەوڵــەت ‌و رێكخــراو و كەســێكی نەهێنــا ‌و هیــچ 
ــە  ــە دێ‌ ك ــەم واتای ــە ب ــی نەخســتە بەرچــاو. ئەم زانیارییەك
ــەكانیان  ــەرچاوەی هێرش ــە، س ــەو كات ــا ئ ــەكان، ت ئەمریكیی

لــە لا رون نەبــوو و ســەرقاڵی لێكۆڵینــەوە بــون.
ــۆ  ــە وتارێكــی تێروتەســەلدا ب ــۆش ل ــدا ب ــە 12ی ئەیلول ل
گەلــی ئەمریــكا وتــی ئــەو كردەوانــە »گەورەتریــن كاری 
تیرۆریســتین كــە ئەمریــكا دوچــاری بــووە«. هەرچەنــد 
تێــدا  وردەكاریــی  و  بــوو  ســەرپێیی  زۆر  وتــارەش  ئــەو 
ــەی  ــارە كورتەك ــەڵ دوو وت ــەراورد لەگ ــە ب ــەڵام ب ــوو، ب نەب
ــەدی دەكــرێ‌. وتارەكــە  پێشــوو، ئامــاژەی رونتــری تێــدا ب
ــكار  ــی جێبەجێ ــە لایەن »تیرۆریســتە ئەنجامــدەرەكان«ی ب

دانــاوە و ئامــاژەی بــە لایەنــی دووەمیــش كــردووە 
كــە تیرۆریســتەكانی داڵــدە داوە و هــەردوو لایەنــی 
لایــەن  یــەك  بــە  ئۆپەراســیۆنەكەی  تێــوەگلاوی 
»تیرۆریســتە  دەربڕیــوە كــە  وای  و  كــردووە  ئەژمــار 
ئەنجامدەرەكانــی ئۆپەراســیۆنەكان لەوانــە جیــا ناكاتەوە 
كــە دەیانپارێــزن ‌و داڵدەیــان داون«. ئەمــە نیشــانی دەدا 
كــە كاربەدەســتە ئەمریكییــەكان لــە ســەروبەندی وتاری 
رۆشــنتریان  تێڕوانینێكــی  بۆشــدا  جــۆرج  ســێیەمی 
ســەبارەت بــە روداوەكان گەڵاڵــە كــرد بــوو و نزیــك بــون 
ــن كــە هێرشــەكان جــێ‌ پەنجــەی  ــا ب ــە دڵنی ــەوەی ك ل
ــە  ــەش ل ــارە و پلانەك ــوە دی ــان پێ ــراوی قاعیدەی رێكخ
لایــەن ئوســامە بــن لادنــەوە دانــراوە و تالیبانیــش 

داڵــدەی ئــەو و رێكخراوەكــەی داوە.
رێكخــراوی قاعیــدە لای ئەمریكییــەكان رێكخراوێكی 
ــەو ســەردەمە  ــۆ ئ ــە ب ــوو. ریشــەی رێكخراوەك ــۆ نەب نام
دەگەڕێتــەوە كــە تێیــدا جیهادییــەكان لــە ئەفغانســتان 
دژی ســوپای ســۆڤێت ‌و حكومەتــی كۆمۆنیســت خەباتی 
چەكداریــان دەكــرد. بــن لادن یەكــێ‌ لــە جیهادییــەكان 
بــوو لــە ئەفغانســتان، بــەڵام زۆر لــەوێ‌ نەمایــەوە، 
پــاش كشــانەوەی هێزەكانــی ســۆڤێت لــە ئەفغانســتان، 
بــن لادن ئەفغانســتانی بەجــێ‌ هێشــت ‌و گەڕایــەوە 

ــی  ــن لادن ‌و هاوڕێكان ــاڵی 1988دا ب ــە س ــعودیە. ل ــۆ س ب
ــە  ــەدا ئەرك ــەو كات ــە ل ــد ك ــان دامەزران رێكخــراوی قاعیدەی
ســەرەكییەكەی ناردنــی خۆبەخشــە جیهادییــەكان بــوو بــۆ 
ئەفغانســتان. دەشــێ‌ لــەو قۆناغــەدا جــۆرە هەماهەنگییەك 
بــێ‌،  هەبــوو  ئەمریكییــەكان  لەگــەڵ  بارەیــەوە  لــەم 
)ســیا(  ئەمریــكا  هەواڵگریــی  دەزگای  بەتایبەتــی كــە 
لەچوارچێــوەی ئۆپەراســیۆنی » گەردەلــول« دا بودجەیەكــی 
ــۆ ئەفغانســتان تەرخــان  ــۆ ناردنــی جیهادییــەكان ب زۆری ب

كــرد بــوو.
لــە ســاڵی 1990دا دوا بــە دوای هێرشــی عیــراق بــۆ ســەر 
ــوڕی  ــدی ك ــعودیە فەه ــای س ــی، پاش ــت ‌و داگیركردن كوێ
ــی  ــە خاك ــكا دا ل ــی ئەمری ــە هێزەكان ــی ب ــز رێ عەبدولعەزی
ــە  ــعودیە ل ــتنی س ــی پاراس ــن ‌و ئەرك ــر ب ــعودیە جێگی س
ئەســتۆ بگــرن. بــن لادن دژی داگیركردنــی كوێــت بــوو لــە 
لایــەن عیراقــەوە، بــەڵام دژی ئــەوەش بــوو كــە هێزەكانــی 
ــی  ــە پێ ــن، چونك ــر ب ــی ســعودیە جێگی ــە خاك ــكا ل ئەمری
وابــوو بەمــە خاكــی پیــرۆز گڵاو دەكــەن. ئــەم هەڵوێســتە 
ــی  ــن لادن ‌و رژێم ــتانەی ب ــی دۆس ــە پەیوەندی ــی ب كۆتای
ــعودیەی  ــن لادن س ــاڵی 1992دا ب ــە س ــا. ل ــعودیە هێن س
ــەرەی  ــەوێ‌ پ ــە ســودان گیرســایەوە. ل بەجــێ‌ هێشــت ‌و ل
پەیوەندییەكانــی  تەونــی  و  دا  قاعیــدە  رێكخــراوی  بــە 

جیهادیــی  رێكخراوێكــی  بــە  و كــردی  فــراوان كــرد 
ــەوەی  ــە ســاڵی 1993دا پــاش ئ ــگاوەری ســنوربڕ. ل جەن
ــە  ــلۆ ل ــەی ئۆس ــە رێككەوتننام ــتیوانیی ل ــعودیە پش س
ــن لادن  ــرد، ب ــرائیل ك ــتینییەكان ‌و ئیس ــوان فەلەس نێ
ــدی  ــەی تون ــتایەوە و رەخن ــە وەس دژی رێككەوتننامەك
ــە  ــردووە. ل ــێ‌ ك ــتیوانیی ل ــە پش ــرت ك ــعودیە گ ــە س ل
تالیبــان  بزوتنــەوەی  ئــەوەی  پــاش  1996دا  ســاڵی 
دەســتی بەســەر ئەفغانســتاندا گــرت، بــن لادن ســودانی 
بەجــێ‌ هێشــت ‌و لــەوێ‌ گیرســایەوە. هــەر ئــەو ســاڵە بــە 
نــاوی رێكخــراوی قاعیــدەوە جیهــادی لــە دژی ئەمریــكا 
لــە هەمــان  بــەدوای ئەمــە، قاعیــدە  راگەیانــد. دوا 
ســاڵدا یەكــەم ئۆپەراســیۆنی دژی ئەمریــكا لــە ســعودیە 
ئەنجــام دا، ئەویــش بــە تەقاندنــەوەی تاوەرەكانــی 
ــی 19  ــەرەنجامەكەی كوژران ــە س ــعودیە ك ــە س ــەر ل خوب
ســەربازی ئەمریكایــی بــوو. لــە ســاڵی 1998دا بــن لادن 
لەگــەڵ ســەركردەی رێكخــراوی جیهــادی ئیســامیی 
میســر ئەیمــەن زەواهیــری بەرەیەكــی بــە نــاوی بــەرەی 
ئیســامیی جیهانیی لە دژی جولەكە و خاچپەرســتەكان 
ــە دژی  ــدا جەنگــی ل ــە سەرتاســەری جیهان ــا ‌و ل پێكهێن
ــد كردەوەیەكــی تیرۆریســتیی  ــد و چەن ــكا راگەیان ئەمری
ئەنجــام دا لەوانــە تەقاندنــەوەی هــەردوو باڵیۆزخانــەی 

ــا. ــا ‌و تانزانی ــە كینی ــكا ل ئەمری
لــەم گێڕانــەوە كورتــەدا دەردەكــەوێ‌ كــە ئەمریكییــەكان 
ــی دەســتی  ــان رادەبین ــن لادنی ــدە و ب ــە رێكخــراوی قاعی ل
لــە هێرشــەكانی واشــنتۆن ‌و نیوویۆركــدا هەبــێ‌ ‌و لــە 
ــە تۆنێكــی پــڕ دڵنیایــی  وتارەكــەی جــۆرج بۆشــیش كــە ب
دوژمنــە  ئەمریكییــەكان  دەكــرێ‌  هەســت  نوســراوە، 
ــە كوێیــە و  ــان چــاك دەناســن ‌و دەشــزانن ل ناونەبراوەكەی

ــدەی داوە. ــش داڵ كێ
یەكێتیــی  سیاســیی  مەكتەبــی  ئەیلولــدا  12ی  لــە 
فەرمیــدا  بەیاننامەیەكــی  لــە  كوردســتان  نیشــتمانیی 
هێرشــەكانی ســەر واشــنتۆن ‌و نیوویۆركــی سەرزەنشــت كرد 
و بــە » كــردەوەی تاوانبــار« نــاوی بــردن ‌و داوای »ســزادانی 
ــای  ــەو رۆژە میدی ــەر ئ ــرد. ه ــی ك ــد«ی ئەنجامدەرەكان تون
یەكێتیــی نیشــتمانیی كوردســتان دەســتی بــە روماڵكردنــی 

ــرد. ــەوە ك ــوو رویەك ــە هەم ــەی ل ــەواوی روداوەك ت
یەكــەم تاوتــوێ‌ كــە لــەم بارەیــەوە لــە رۆژنامــەی 
ــەوە، كاوە محەمــەد جێگــری  ــوێ‌» بڵاوكرای »كوردســتانی ن
سەرنوســەر، بــە ناونیشــانی »دوای تەقینەوەكانــی ئەمریكا، 
ــووی.  ــی ب ــرێ‌؟« نوس ــاوەڕێ‌ دەك ــی لــە واشــنتۆن چ چ
نوســەر پــاش گێڕانــەوەی روداوەكــە، سەرســوڕمانی لــە 
روداوەكــە دەردەبــڕێ‌ ‌و دەڵــێ‌ »رەنگــە پێــش رودانــی ئــەو 



22

یەکێتیی نیشتمانیی کوردستان و
رەهەندەکانی جەنگی جیهانیی دژ بە تیرۆر

ــەك  ــەورە، ن ــی وا گ ــبینیكردنی روداوێك ــانە، پێش هێرش
ــان  ــەری جیه ــۆ سەرانس ــو ب ــكا، بەڵك ــۆ ئەمری ــا ب تەنه
ــی  ــە وروژێنەرەكان ــە فیلم ــەر ل ــێ‌ ‌و ه ــوو ب ــاڵ ب مەح
هۆلیــوود ببینرایــە«. نوســەر لەبــەر گەورەیــی روداوەكــە، 
و  دەرهاوێشــتە  پێشــبینیی  زانیــوە  ئەســتەمی  بــە 
ئەمریــكا  كاردانــەوەی  و  روداوەكــە  لێكەوتەكانــی 
بكــرێ‌. تاوتوێكــە ئــەوە بەبیــری خوێنــەر دێنێتــەوە 
ــی  ــەی جەنگ ــە گەرم ــاڵی 1941دا، ل ــە س ــكا ل ــە ئەمری ك
دووەمــی جیهانــدا، هێرشــێكی هاوشــێوەی هێرشــەكەی 
11ی ئەیلولــی 2001ی بــە خۆیــەوە دیــوە، كاتێــك هێــزی 
ئاســمانیی ژاپــۆن، كتوپــڕ، هێرشــی كــردە ســەر بنكــەی 
دەریایــی پێــرل هاربــەر لــە هــاوای لــە ئۆقیانوســی 
پاســفیك ‌و لــە ســەرجەمی 402 فڕۆكــەی نیشــتووی 
ئــەو كاتــە  تــا  تێکشــکاند.  فڕۆكــەی  بنكەكــە، 188 
ــۆ  ــە ئاخ ــۆوە ك ــرد ب ــاغ نەك ــۆی س ــتا خ ــكا هێش ئەمری
لــە جەنگــدا بــە بێلایەنــی دەمێنێتــەوە یــان پشــتیوانی 
ــان  ــۆن دەكات، ی ــا ‌و ژاپ ــا و ئیتالی ــەرەی ئەڵمانی ــە ب ل
یەكێتیــی  فەرەنســا ‌و  بریتانیــا ‌و  ریــزی  دەچێتــە 
ــدەری  ــەر بەن ــۆ س ــۆن ب ــڕی ژاپ ــی كتوپ ــۆڤێت. هێرش س
پێــرل هاربــەر لــە هــاوای، بــە خێرایــی، ئەمریــكای 
ــە  ــك ل ــد رۆژێ ــاش چەن ــگ. پ ــۆ جەن ــرد ب ــش ك پەلكێ

هێرشــەكە، ســەرۆكی ئەمریــكا فرانكلیــن روزڤەلــت، پــاش 
وەرگرتنــی رەزامەندیــی كۆنگرێــس، جەنگــی لــە دژی ژاپــۆن 

‌و هاوپەیمانەكانــی راگەیانــد.
جیهانیــی  جەنگــی  هەڵایســانی  ســەروبەندی  لــە 
ــدا  ــە بنەڕەت ــە ل ــتاندا ك ــە كوردس ــەقام ل ــرۆردا، ش دژی تی
ــە  ــات ب ــیارە س ــا ‌و هۆش ــەتوان ‌و وری ــەقامێكی سیاس ش
ســات چاودێریــی رەوتــی روداوەكانــی دەكــرد. لــە ئێــوارەی 
12ی ئەیلولــدا ئێزگــەی دەنگــی گەلــی كوردســتان لــە رێــی 
پەیوەندیــی تەلەفۆنییــەوە، لێدوانــی لــە دوو ئەندامــی 
كوردســتان  نیشــتمانیی  یەكێتیــی  ســەركردایەتیی 
وەرگــرت كــە ئەوانیــش ســەعدی ئەحمــەد پیــرە و فەریــد 
ئەسەســەرد بــوون. ئــەم دوو لێدوانــە یەكــەم دوو لێدوانــی 
فەرمیــن كــە گوزارشــت لــە را و بۆچونــی حــزب دەكــەن. لــە 
شــرۆڤەكەیدا بــۆ هێرشــەكانی ســەر نیوویــۆرك ‌و واشــنتۆن، 
ــە.  ــەم روداوە هەی ــۆ ئ ــاواز ب ــەوەی جی ــی »لێكدان ــرە وت پی
ــە ئەمــە جەنگــی  ــێ‌ ك ــە وای دادەن ــەو لێكدانەوان یەكــێ‌ ل
ســێیەمی جیهانــە. لێكدانــەوەی تــر هەیــە وای دانــاوە 
ــە  ــرە ل ــتانێتییەكانە«. پی ــوان شارس ــەڕی نێ ــە ش ــە ئەم ك
ــە  ــە ب ــە روداوەك ــێ‌ ك ــۆ دەچ ــرۆڤەكەیدا وای ب ــژەی ش درێ
»روداوێكــی مێژویــی« ئەژمــار دەكــرێ‌ ‌و بــە دوری نازانــێ‌ 
ــێ  ــدا ب ــری تێ ــان زیات ــك ی ــتی دەوڵەتێ ــەو روداوە دەس ئ

‌»چونكــە پێداویســتییەكانی ئەنجامدانــی كارێكــی وا، بــە 
ئیماكانیاتــی دەوڵــەت نەبــێ‌، ئەســتەمە ئەنجــام بدرێ‌«. 
دەربــارەی كاردانــەوەی  پرسیارێكیشــدا  وەڵامــی  لــە 
ئەمریــكا، وتــی »رەنگــە وا پێویســت بــكا ئەمریــكا 
لەگــەڵ هاوپەیمانەكانــی، وەك لــە پێشــنیارەكانی هــەر 
ــەوە  ــۆ ببێت ــە ســوید و فەرەنســا دەردەكــەوێ‌، ك ــەك ل ی
‌و پێكــەوە سیســتمێكی نــوێ‌ بــۆ كۆكردنــەوەی زانیــاری 
هێرشــە  ئــەم  پێویســتە  وتــی  هەروەهــا  دابنێــن«. 
لێكۆڵینــەوەی وردی بــۆ بكــرێ‌، هەرچەنــد ئەمــە یەكــەم 
ــۆرە  ــەو ج ــی ل ــرش ‌و زیان ــی هێ ــكا »توش ــارە ئەمری ج
ــەنتەری  ــەر س ــكردنە س ــی »هێرش ــا وت ــێ«، هەروەه ب
بازرگانیــی جیهــان لــە نیوویــۆرك كاریگەریــی زۆری 
ــیا  ــی ئاس ــا ‌و وڵاتان ــكا و ئەوروپ ــی ئەمری ــەر ئابوری لەس
ــێ«. ــت دەب ــی ناوەڕاس ــی رۆژهەڵات ــا ‌و وڵاتان و ئەفریقی

ــەو  ــەر ب ــكا بەرامب ــەوەی ئەمری ــە كاردان ــەبارەت ب س
دەوڵــەت ‌و گروپانــەی دەســتیان لــە هێرشــەكاندا هەیــە، 
ــی  ــە رێكارەكان ــانیان دا ك ــەكان نیش ــی هێرش ــرە وت پی
ئەمریــكا، لەوانــە ســەپاندنی ســزا و ئابڵوقــە، بــەس 
نیــن ‌و پێویســت بــەوە دەكا كــە لەمــەولا ئــەو گروپانــە 
پۆلێــن بــكات كــە دەشــێ‌ دەســتیان لــەم جــۆرە كارانــەدا 
ــەوەی  ــێ‌ كاردان ــە كــەس نازان ــرە نەیشــاردەوە ك ــێ‌. پی ب

ــێ‌. ــكا چــۆن دەب ئەمری
ــان  ــەر هەم ــدا لەس ــری تەلەفۆنی ــی ت ــە پەیوەندییەك ل
پرســیارێكدا  وەڵامــی  لــە  ئەسەســەرد  فەریــد  بابــەت، 
ــەو بارودۆخــە  ســەبارەت بــەوەی كــە چ لایەنێــك قازانــج ل
دەكات ‌و دەیــەوێ‌ بــۆ بەرژەوەندیــی خــۆی بیقۆزێتــەوە 
ــی  ــەم كارە كارێكــی تیرۆریســتییە. ئەنجامدەرەكان ــی »ئ وت
ئــەم كارە بیــر لــە قازانــج ناكەنــەوە، چونكــە ئەمانــە یــەك 
بارودۆخێكــی  خوڵقاندنــی  ئەویــش  هەیــە،  ئامانجیــان 
ــتییان  ــان مەبەس ــە، ی ــێ‌ ‌و نیگەرانیی ــرس ‌و دڵەڕاوك ــڕ ت پ
ــەم  ــەی ئ ــەو لایەن ــە ئ ــەرج نی ــە، م ــەندنەوەیە. بۆی تۆڵەس
كارەی ئەنجــام داوە، بــە وردی بیــری لــە لێكەوتەكانــی 
كردبێتــەوە. ئــەو لایەنــەی دەســتی لــەم كارەدا هەیــە، 
ــە  ــی جەنگ ــان مەیدان ــە سەرتاســەری جیه ــێ‌ ك وای دەبین
ــكاش،  ــەوەی ئەمری ــە كاردان ــەبارەت ب ــكا«. س دژی ئەمری
»بۆیــە  تونــدە  ئەمریــكا  نــاو  لــە  گشــتی  رای  وتــی 
كاردانــەوەی ئەمریــكاش بــە هەمــان شــێوە تونــد دەبــێ« 
و شــیكردنەوەكەی لــەوەدا چڕكــردەوە كــە »ئەنجامــی ئــەم 
ــە پشــت ئــەم  ــەدا نابــێ‌ كــە ل ــە بەرژەوەندیــی ئەوان كارە ل

كارەوەن«.
ــە  ــكا، ب ــی ئەمری ــی پیران ــدا ئەنجومەن ــە 14ی ئەیلول ل
تێكــڕای دەنــگ، ســەرۆكی ئەمریــكای سەرپشــك كــرد 

ــە  ــتیان ل ــە دەس ــەی ك ــەو لایەنان ــاندن ل ــورز وەش ــە گ ل
هێرشــەكانی واشــنتۆن ‌و نیوویۆركــدا هەیــە. هەمــان رۆژ 
ســەرۆكی ئەمریــكا رەزامەندیــی لەســەر داوای پەنتاگــۆن 
ســەبارەت بــە بانگهێشــتكردنی پەنجــا هــەزار ســەربازی 
یــەدەك پەســند كــرد. بەپێــی راپۆرتــەكان، پلانەكــە وابوو 
كــە ســەربازە یەدەكــەكان بــۆ پاراســتنی فڕۆكەخانەكان ‌و 
ئەنجامدانــی كاروبــاری فریاگــوزاری ‌و بەرگریــی مەدەنــی 
بــەكار بهێنرێــن. لــەم ســەروبەندەدا هــەر یــەك لــە 
ــان  ــتان ئامادەیی ــۆن ‌و هیندس ــا، ژاپ ــترالیا، بریتانی ئوس
بــۆ هاوكاریكردنــی ئەمریــكا لــە روی عەســكەرییەوە 
دەربــڕی، بــەڵام واشــنتۆن، تــا ئــەو كاتــە، هیــچ شــتێكی 

ــوو. ــڕی ب ــی دەرنەب ــارەی پلانەكان دەرب
تێوەگلانــی  ئەگــەری  بــۆ  رون  ئامــاژەی  یەكــەم 
ــە  ــان ل ــدە و تالیب ــن لادن ‌و رێكخــراوی قاعی ئوســامە ب
هێرشــەكاندا، لــە 14ی ئەیلولــدا لــە راگەیەندراوێكــی 
دەبینــرێ‌ كــە  ئەمریــكادا  دادوەرییەكانــی  ســەرچاوە 
رەگەزنامــەی  هاتــووە كــە  19 كــەس  نــاوی  تێیــدا 
بــە  تۆمەتبــارن  و  هەیــە  عەرەبییەكانیــان  وڵاتــە 
رفاندنــی ئــەو چــوار فڕۆكــە نەفەرهەڵگــرەی كــە لــە 
لــە  هێنــاون.  بەكاریــان  خۆكوژییەكانــدا  كــردەوە 
راگەیەندراوەكــەدا هاتبــوو كــە بیــر بــۆ ئــەوە دەچــێ‌ كــە 

رفێنەرەكانــی فڕۆكــەكان ســەر بــە رێكخــراوی قاعیــدە بــن 
ــە  ــە ل ــی ك ــەوە هەب ــن لادن ــامە ب ــە ئوس ــان ب ‌و پەیوەندیی
ئەفغانســتان نیشــتەجێیە. بــەم شــێوەیە، وردە وردە رەوتــی 
ــار  ــكا بڕی ــە ئەمری ــا ك ــگاوی ن ــەوە هەن ــەرەو ئ روداوەكان ب
لەســەر پاكتاوكردنــی رێكخــراوی قاعیــدە ‌و هێرشــكردنە 

ــدا. ــتان ب ــەر ئەفغانس س
ــان كــە فەرمانڕەوایــی  ــەوەی تالیب ــەردا بزوتن ــە بەرامب ل
ــەوە كــرد كــە پەیوەندیــی  ئەفغانســتانی دەكــرد، نكوڵیــی ل
بــە هێرشــەكانەوە هەبــێ‌ ‌و ئەوەشــی رەتكــردەوە كــە 

ــە. ــتیان تێدای ــەی دەس ــن لادن ‌و رێكخراوەك ــامە ب ئوس
ــەوە دەكــرد كــە  ــد پێشــهاتەكان گوزارشــتیان ل هەرچەن
ــە  ــەلەیە ب ــەم مەس ــتا ئ ــەڵام هێش ــە، ب ــك بەڕێوەی جەنگێ
تــەواوی بــە لایەكــدا نەكەوتبــوو. بــە شــێوەیەكی گشــتی، 
هەمــوو بــژاردە ســەختگیرەكان، بــە بــژاردەی جەنگیشــەوە، 
لەبەرچــاو بــون. تاكــە مەســەلە كــە گومانــی هەڵنەدەگــرت، 
ئــەوە بــوو كــە ئەمریكاییــەكان دەستەوەســتان ناوەســتن ‌و 
هەمــوو شــتێك بــۆ دەســتەبەركردنی ئاسایشــی نەتەوەیــی 
خۆیــان دەكــەن. ســەركردایەتیی یەكێتیــی نیشــتمانیی 
كوردســتان لــەو گۆشــە نیگایــەوە لــە روداوەكانــی 11ی 
نێودەوڵەتــی،  ئاســتی  لەســەر  دەڕوانــی كــە  ئەیلولــی 
ــاش  ــی پ ــن ‌و جیهان ــی وەرچەرخــان دەب روداوەكان خاڵێك

11ی ئەیلــول جیهانێكــی جیــاواز ‌و پــڕ گۆڕانــگاری دەبــێ‌ 
كــە ئەمــەش پێویســت بــە خۆئامادەكردنــی پێشــوەخت 
لەســەر  بــە هەماهەنگــی  پێویســت  دەكا، هــەروەك 
بەرزتریــن ئاســت لــە نێــوان دوو حزبــە ســەرەكییەكەی 
كوردســتان، یەكێتیــی نیشــتمانیی كوردســتان ‌و پارتــی 

ــتان، دەكات. ــی كوردس دیموكرات
مەكتەبــی سیاســیی  ئەیلولــدا شــاندی  15ی  لــە 
نیشــتمانیی  یەكێتیــی  داوای  لەســەر  هــەردولا، 
ــی  ــیی پارت ــی سیاس ــارەگای مەكتەب ــە ب ــتان، ل كوردس
ــاندی  ــەوە. ش ــام كۆبون ــە پیرم ــتان ل ــی كوردس دیموكرات
یەكێتیــی نیشــتمانیی كوردســتان پێكهاتبــوو لــە عومــەر 
ســەید عەلــی، عەدنــان موفتــی، دكتــۆر كەمــال فوئــاد ‌و 
ــە  ســەعدی ئەحمــەد پیــرە. هــی پارتیــش پێكهاتبــوو ل
جەوهــەر نامــق، زەعیــم عەلــی، هۆشــیار زێبــاری، ئــازاد 
بــەرواری ‌و رەمــزی شــەعبان. هــەردولا لــە كۆبونەوەكــەدا 
بــە لێــك تێگەیشــتنێكی تــەواو گەیشــتن ‌و بڕیاریــان دا 
ــێ‌.  ــدا هەب ــە نێوانیان ــی ل ــن ئاســتی هەماهەنگ بەرزتری
ــەوە.  ــێ‌ كەوت ــی هاوبەشــی ل ــە بەیاننامەیەك كۆبونەوەك
مەســعود  تاوتوێكــراوەكان،  بابەتــە  گرنگیــی  لەبــەر 

ــوو. ــە ب ــێكی كۆبونەوەك ــادەی بەش ــی ئام بارزان
چاوەڕێــی  جیهــان  ئاڵــۆزەدا  هەلومەرجــە  لــەو 

ئەنجامــی لێكۆڵینەوەكانــی ئەمریــكای دەكــرد. لــە 15ی 
بــە لایەكــدا خســت.  بابەتەكــەی  ئەیلولــدا، واشــنتۆن 
ــە  ــد، ل ــپ دێڤ ــە كام ــۆش، ل ــۆرج ب ــكا ج ــەرۆكی ئەمری س
بــە  نەتەوەییــدا،  ئاسایشــی  ئەنجومەنــی  كۆبونــەوەی 
ئامادەبونــی وەزیرانــی بەرگــری‌و داد و دەرەوە و راوێــژكاری 
ــری  ــراوانی دەزگای هەواڵگ ــی ‌و لێپرس ــی نەتەوەی ئاسایش
ــد  ــدرال )FBI( رایگەیان ــەوەی فی )CIA( و دەزگای لێكۆڵین
كــە لــە كەیســی هێرشــەكانی واشــنتۆن ‌و نیوویۆركــدا، بــن 
لادن گومانلێكــراوی ســەرەكییە ‌و هەڕەشــەی كــرد كــە بــن 
لادن ‌و ئەوانــەی پشــتیوانیی لــێ‌ دەكــەن بــە ســزای رەوای 
خۆیــان دەگــەن. لێــرە بــەدواوە، چیتــر پێشــبینیكردنی 

ــێ‌. ــورس ناب ــی ق ــكا كارێك ــەوەی ئەمری كاردان
نیشــتمانیی  یەكێتیــی  ناوخــۆ،  ئاســتی  لەســەر 
كوردســتان ســەرقاڵی زەمینــە خۆشــكردن بــو بــۆ گەیشــتن 
پێشــهاتە  بــە  بەرامبــەر  یەكگرتــوو  هەڵوێســتێكی  بــە 
نێودەوڵەتییــەكان. لــە 17ی ئەیلولــدا بە دەستپپێشــخەریی 
یەكێتیــی نیشــتمانیی كوردســتان، مەكتەبــی سیاســی 
بــۆ  راوێژكارانــەی  كۆبونەوەیەكــی  قەڵاچــوالان  لــە 
پــاش  روداوەكان  رەوتــی  دەربــارەی  بیــروڕا گۆڕینــەوە 
هێرشــەكانی 11ی ئەیلــول لەگــەڵ 13 لایەنــی سیاســی 
روداوە ‌و  ئــەو  لێكەوتەكانــی  تێیــدا  كــە  رێكخســت 

ئەگــەرە چاوەڕوانكــراوەكان تاوتــوێ‌ كــران. كۆبونەوەكــە 
سەرزەنشــتی تیرۆریزمــی كــرد و هاوخەمیــی خــۆی 
قوربانییــەكان  كەســوكاری  ئەمریــكا ‌و  گەلــی  بــۆ 
ــاڵ  ــێ‌ س ــی س ــەی تێپەڕبون ــە بۆن ــەروەك ب ــڕی، ه دەرب
بەســەر رێككەوتننامــەی واشــنتۆندا، جەختــی كــردە 
ســەر پێویســتیی جێبەجێكردنــی رێككەوتننامەكــە ‌و 

ئاشــتی. پرۆســەی  ســەقامگیركردنی 
لــە  بــۆش  جــۆرج  لێدوانەكانــی  بــەدوای  دوا 
ــە  ــكا ل ــە ئەمری ــا ك ــەوەدا نەم ــان ل ــد، گوم ــپ دێڤ كام
لەناوبردنــی كوانووەكانــی تیــرۆر،  بــۆ  كۆششــەكانیدا 
خــۆی بــۆ هێرشــكردنە ســەر ئەفغانســتان ســاز دەدا. 
لــەم رووەوە دك چینــی جێگــری ســەرۆكی ئەمریــكا 
ــن لادن  ــە كــە ب ــەوەدا نی ــد كــە هیــچ گومــان ل رایگەیان
ــە هێرشــەكانی واشــنتۆن  ــەی دەســتیان ل ‌و رێكخراوەك
‌و نیوویۆركــدا هەیــە. ئەوەشــی وت كــە لەناوبردنــی 
ــد ســاڵێك  ــە چەن ــرۆر كاتێكــی زۆری دەوێ‌ ‌و لەوانەی تی
بخایەنــێ‌. بــە نــۆرەی خــۆی وەزیــری بەرگریــش دۆنالــد 
رامســفیلد وتــی ئەمریــكا جگــە لــە گــورز وەشــاندن 
لــەو وڵاتانــەی كــە تیرۆریســتەكان داڵــدە دەدەن، هیــچ 

ــە. ــدا نی ــە بەردەم ــری ل ــی ت رێگایەك
ــان  ــەكان زێدەڕۆیی ــە رۆژنامەوانیی ــە راپۆرت ــدێ‌ ل هەن

لــە هەڵســەنگاندنی كاردانەوەكانــدا كــرد و پێشــنیاریان 
كــرد قەڵەمــڕەوی گــورزە ئاســمانییەكان هــەر ئەفغانســتان 
لەوانــە  بگرێتــەوە  تریــش  وڵاتــی  بەڵكــو  نەگرێتــەوە، 

ــودان. ــان ‌و س ــەن، لوبن یەم
ــتان  ــی پاكس ــكا دەیانزان ــتراتیجی ئەمری ــی س داڕێژەران
ــیان  ــە و لاش ــزی هەی ــی بەهێ ــدا پێگەیەك ــە پلانەكانیان ل
رون بــوو كــە پاكســتان، لــە كاتــی جەنگــی ناوخــۆی 
بزوتنــەوەی  پاڵپشــتی  گەورەتریــن  ئەفغانســتاندا، 
ــتیوانیی  ــێ‌ پش ــان بەب ــەوەی تالیب ــووە و بزوتن ــان ب تالیب
ــی ســەركەوتن  دامــەزراوەی ســوپایی پاكســتان، نەیدەتوان
ــەر ئــەوە نەدەكــرا گرنگیــی پاكســتان  بەدەســت بێنــێ‌. لەب
لــە پرۆســەكەدا فەرامــۆش بكــرێ‌. هــەر بــە هــۆی ئەمــەوە، 
ئەمریكاییــەكان زوو كەوتنــە دانوســتان لەگەڵ پاكســتان بۆ 
دیاریكردنــی شــێوەی پشــتیوانیی لــە جەنگــی دژی تیــرۆر. 
ئەمریكاییــەكان ئومێدیــان لەســەر ئــەوە هەڵچنــی بــوو كــە 
پاكســتان فشــار بــۆ تالیبــان بێنــێ‌ بــۆ ئــەوەی رازی بــێ‌ بــە 
رادەســتكردنی ئوســامە بــن لادن بــۆ دادگاییكردنــی. بــەڵام 
فشــارەكان هیــچ ئەنجامێكیــان نەبــوو. بــن لادن، بــە نۆرەی 
ــەكانی  ــە هێرش ــی ب ــە پەیوەندی ــردەوە ك ــی ك ــۆی، رەت خ
ــێ‌، تالیبانیــش فشــارەكانی  واشــنتۆن ‌و نیوویۆركــەوە هەب
ســۆنگەیەوە  لــەم  دا.  بەرگریــی  بڕیــاری  و  رەتكــردەوە 

ــێ‌  ــەردەوام ب ــە ب ــەوە ك ــۆ مای ــەوەی ب ــەر ئ ــكا ه ئەمری
لەســەر خۆتەیاركــردن بۆ هێرشــكردنە ســەر ئەفغانســتان.

هەڵایســانی جەنگــی جیهانیــی دژی تیــرۆر لێــی 
ــتاندا  ــە كوردس ــتەوخۆی ل ــەوەی راس ــرا رەنگدان رادەبین
ــی  ــە رێ ــدە ل ــراوی قاعی ــە رێكخ ــی ك ــێ‌، بەتایبەت هەب
گروپــی جوندولئیســامەوە پوازێكــی لــە هەورامانــدا 
یەكێتیــی  ئەیلولــدا  20ی  لــە  بــوو.  كــرد  پەیــدا 
نیشــتمانیی كوردســتان هەڵمەتێكــی هۆشــیاركردنەوەی 
تەشــەنەكردنی  مەترســییەكانی  رونكردنــەوەی  بــۆ 
ــە  ــێ‌ كــرد. ل ــزم دەســت پ ــدڕەوی ‌و تیرۆری ــاردەی تون دی
كۆبونــەوەی لەگــەڵ هاووڵاتییانــی تاوەگــۆزی، مــام 
جــەلال بــە ئامادەبونــی عومــەر فەتــاح ‌و شــەوكەت 
حاجــی موشــیر و مەحمــود عەبدولڕەحمــان عەبدولقــادر 
لــە بــارەگای مەكتەبــی سیاســی لــە قەڵاچــوالان، گروپــی 
جوندولئیســامی بــە »تاقمێكــی سەرلێشــێواو« نــاو بــرد 
ــێخانی  ــگای ش ــێ‌ ئارام ــر نایەڵ ــە »چیت ــی دا ك و بەڵێن
نەقشــبەندی لــە تەوێڵــە ‌و بیــارە لــە ژێــر قاچیانــدا بــێ«.

لــە ئەوجــی خۆســازدانی ئەمریــكادا بــۆ جەنــگ، 
ــدا  ــارە بەراییەكانی ــە وت ــێ‌ ل ــە یەك ــكا ل ســەرۆكی ئەمری
ــێ‌  ــاو دەن ــۆ ســەر ئەفغانســتان ن ــەی ب ــی هەڵمەتەك وت
ئەیلولــدا  22ی  لــە  رەهــا.  دادپەروەریــی  هەڵمەتــی 

رۆژنامــەی  سەرنوســەری  عیــززەت  مــەلا  مەحمــود 
»كوردســتانی نــوێ‌« لــە وتارێكــی رادەربڕینــدا كــە لــە 
هەمــان  بڵاوكرایــەوە،  رۆژنامەكــە  یەكەمــی  لاپــەڕەی 
وای  و  بەكارهێنــا  ئەمریــكای  ســەرۆكی  دەســتەواژەی 
دەربــڕی كــە جەنگــی دادپەروەریــی رەهــا »جیهــان دەخاتــە 
نــاو شــەڕێكی ســنور فراوانــەوە« ‌و وێنەیەكــی ترســناكی بــۆ 
جەنگــی ئەفغانســتان كێشــا كــە تێیــدا ئەمریــكا بــە كەمتــر 
ــەی  ــەو ئەندازەی ــا ئ ــێ‌ ت ــەواو رازی ناب ــەركەوتنی ت ــە س ل
ئامادەیــە  دۆلاری،  دە  چادرێكــی  تێكدانــی  بــۆ  كــە 
ــەت  ــێ‌، تەنان ــەكار بهێن ــۆن دۆلاری ب موشــەكێكی دوو ملی
بــۆ مســۆگەركردنی ســەركەوتن ‌و یەكلاكردنــەوەی شــەڕەكە، 
ــە شــەڕی لەگــەڵ ژاپــۆن،  ــە ســاڵی 1945دا، ل وەك چــۆن ل
هــەردوو شــاری هێرۆشــیما ‌و ناكازاكیــی دایــە بــەر بۆمبــی 
ــتی  ــەر پێویس ــتان، ئەگ ــە ئەفغانس ــارەش ل ــۆم، ئەمج ئەت

ــەوە. ــۆم ناكات ــی ئەت ــی بۆمب ــە بەكارهێنان ــڵ ل ــرد، س ك
گوتــاری بەرپرســانی ئەمریــكا تــا دەهــات توندتــر دەبوو. 
ســەرۆكی ئەمریــكا لــە وتارێكــی لــە كۆنگرێــس وتــی كاتــی 
ــەوە و داوای  ــك بۆت ــرۆر نزی ــوپایی دژی تی ــی س جموجوڵ
لــە تالیبــان كــرد ئوســامە بــن لادن ‌و هەمــوو ســەركردەكانی 
ــە  ــدە ل ــی قاعی ــت بنكەكان ــكات ‌و گش ــت ب ــدە رادەس قاعی
ــدا داوای  ــارە ئاگرینەكەی ــە گوت ــات ‌و ل ــتان دابخ ئەفغانس

ــەم  ــە ل ــەوە ك ــاغ بكەن ــان س ــرد خۆی ــان ك ــە دەوڵەت ل
ــە  ــان ل ــن ی ــكادا دەب ــەرەی ئەمری ــە ب ــان ل ــەدا ی جەنگ
بــەری تیــرۆردا. لێدوانــە توندەكانــی بەرپرســانی ئەمریــكا 
رۆڵێكــی كاریگەریــان لــە تۆكمەكردنــی بــەرەی دژی 
ــە، ئیمــارات  ــەو لێدوانان ــەدوای ئ ــوو. دوا ب ــرۆردا هەب تی
ــێ‌  ــەو س ــێ‌ ل ــتان یەك ــعودیە ‌و پاكس ــاڵ س ــە پ ــە ل ك
ــە  ــان ب ــی دانی ــە شــێوەیەكی فەرم ــە ب ــوو ك ــە ب دەوڵەت
تالیبانــدا نابــوو، رایگەیانــد كــە بڕیــاری داوە پەیوەندیــی 
ــێ‌. پاكســتانیش  ــان بپچڕێن دپلۆماتیكیــی لەگــەڵ تالیب
تالیبــان دەژمێــردرا،  بــە پشــتیوانی ســەرەكیی  كــە 
هێزێكــی زۆری بــردە ســەر ســنوری لەگــەڵ ئەفغانســتان.

ئۆپۆزیســیۆنی  هاوپەیمانیــی  هەلومەرجــەدا  لــەو 
ــداری دژی  ــی چەك ــن هاوپەیمانی ــە گەورەتری ــور ك باك
تالیبــان بــوو  لــە نــاو ئەفغانســتان، ئامادەیــی بــۆ 
هاوكاریكردنــی ئەمریــكا دەربــڕی بــۆ روخاندنــی رژێمــی 
تالیبــان، بەتایبەتــی كــە تالیبــان لــە 9ی ئەیلولــدا، دوو 
رۆژ پێــش روداوەكانــی 11ی ئەیلــول، توانــی بــوی لە رێی 
ــەد  ــە ئەحم ــەركردەی هاوپەیمانییەك ــەرەوە س دوو نۆك
شــا مەســعود تیــرۆر بــكات. ئەمریكییــەكان بەختــەوەر 
ــی  ــی وەك هاوپەیمانی ــتگیركردنی هێزێك ــە پش ــون ب ب

ــان. ــور دژی تالیب باك

لــە 23ی ئەیلولــدا واشــنتۆن بڕیــاری هەڵوەشــاندنەوەی 
هەمــوو ئــەو ســزا ئابورییانــەی دا كــە ســێ‌ ســاڵ لەمەوبــەر 
بەســەر  ئەتۆمییەكانییانــەوە  تاقیكردنــەوە  هــۆی  بــە 
هیندســتان ‌و پاكســتاندا ســەپاند بــووی. ئــەم بڕیــارە 
ــكردنە  ــۆ هێرش ــكا ب ــی ئەمری ــە ئامادەكاری ــوو ل ــڕاو نەب داب
ــوو كــە پاكســتان  ســەر تالیبــان. ئامــاژەكان نیشــانیان داب
وازی لــە پشــتیوانیكردنی تالیبــان هێنــاوە و بڕیــاری داوە 
ــدا. هــەر  ــی تالیبان ــە پەلاماردان ــێ‌ ل ــكا ب پشــتیوانی ئەمری
ئــەو رۆژە، هاوپەیمانیــی باكــور پشــتیوانیی بــۆ ئەمریــكا لــە 
ــارە كــردەوە. هــاوكات هــەواڵ  ــدا دوب جەنگــی دژی تالیبان
بــاو بــۆوە كــە هاوپەیمانیــی باكــور دەســتی بەســەر 
ــر  ــەری 100 كیلۆمەت ــە دەوروب ــووە ك ــدا گرت ــەی زاری ناوچ
ــی  ــاوكات، دەوڵەتان ــەریفەوە دورە. ه ــەزار ش ــاری م ــە ش ل
ئەنجومەنــی هاوكاریــی كەنــداو بــە سعودیەشــەوە كــە 
ــدا  ــە تالیبان ــان ب ــە دانی ــوو ك ــە ب ــەو ســێ‌ دەوڵەت یەكــێ‌ ل
ــكا  ــتیوانی ئەمری ــان دا پش ــدا بڕیاری ــە كۆبونەوەیان ــاوە، ل ن
ــەو كەســانەی  ــی ئ ــان ‌و راونان ــە جەنگــی دژی تالیب ــن ل ب
كــە لــە تیــرۆری نێودەوڵەتیــدا بەرپرســیارن. تەنانــەت 
ئێرانیــش، لەســەر زاری ســەرۆكەكەی، محەمــەد خاتەمــی، 
رایگەیانــد كــە دەخــوازێ‌ هــاوكار بــێ‌ لــە بنبڕكردنــی تیرۆری 

نێودەوڵەتیــدا.

بــە  نیشــتمانیی كوردســتان  یەكێتیــی  میدیــای 
بایەخــەوە دەیڕوانییــە رەوتــی روداوەكان ‌و بەدواداچونی 
وردی بــۆ دەكــرد. لــە 25ی ئەیلولدا جێگری سەرنوســەری 
لــە  محەمــەد  نــوێ« كاوە  »كوردســتانی  رۆژنامــەی 
ــاری  ــوان گوت ــە نێ ــی ل ــدا، بەراوردێك ــی رادەربڕین وتارێك
ــە كاتــی قەیرانــی كوێتــدا و گوتــاری  سیاســیی عیــراق ل
سیاســیی تالیبــان لــە كاتــی قەیرانــی ئەفغانســتاندا 
كــرد و لــە بەراوردكردنەكــەدا بــەو ســەرەنجامە گەیشــت 
كــە هــەردوو گوتــار بــە شــێوەیەكی ســەر ســوڕهێنەر زۆر 
لێــك دەچــن. بەراوردەكــە نیشــانی دا كــە بەغــدا لــە كاتی 
قەیرانــی كوێتــدا ســور بووە لەســەر نەكشــانەوە لــە كوێت 
‌و خــۆی بــەوە هەڵدەكێشــا كــە یــەك ملیــۆن چەكــداری 
خۆبەخشــی بــۆ روبەڕوبونــەوەی ئەمریكاییــەكان ئامــادە 
ــز و  ــان فی ــە هەم ــان، ب ــە تالیب ــدا ك ــە كاتێك ــردووە، ل ك
بــە هەمــان تــۆن، لەســەر زاری ســەركردەكەی، مــەلا 
محەمــەد عومــەر، لــە قەندەهــارەوە بــە ســێ‌ ســەد هــەزار 
چەكــداری خۆبەخــش گەفــی لــە ئەمریــكا دەكــرد. بەپێی 
ــەرەتاكەی  ــراوەی س ــە چاوەڕوانك ــەو جەنگ ــە »ئ وتارەك
لــە ئەفغانســتان دەبــێ‌، پێدەچــێ‌ هــەر لــە رۆژانــی 
ئەوتــۆ  یەكلاكــەرەوەی  ئاراســتەیەكی  ســەرەتایەوە 
وەربگــرێ‌ كــە دەرفەتــی هەڵدانــی چادرێكــی لــە بابەتــی 

ــۆ تالیبــان نەڕەخســێنێ«. وتارەكــە  چــادری ســەفوانیش ب
سەرتاســەریی  »جەنگێكــی  جەنگەكــە  دەكا  پێشــبینی 
درێژخایــەن« بــێ‌ ‌و دەشــێ‌ شــەپۆلەكانی »پــەرە پــێ‌ بدرێــن 
ــە  ــە ل ــن ك ــە بگەیەنرێ ــی  دیك ــە ئامانج ــێ‌، ب ــە پ ــێ‌ ب ‌و پ

ــە«.  ــە دای ــدای جەنگەك ئەجین
هێشــتا جەنگــی ئەفغانســتان دەســتی پــێ‌ نەكــرد بــوو، 
كاتێــك لقــی كوردســتانی رێكخــراوی قاعیدە لە كوردســتان، 
جەنگــی  ناســراوە،  جوندولئیســامەوە  نــاوی  بــە  كــە 
ــە  ــاند. ل ــتان هەڵگیرس ــتمانیی كوردس ــی نیش دژی یەكێتی
ــەوە  ــە ســێ‌ قۆڵ ــدا هێزێكــی جوندولئیســام ل 24ی ئەیلول
هێرشــێكی كتوپــڕ و غافڵگیرانــەی كــردە ســەر بــارەگای 
ــدی  ــە گون ــارەزور ل ــمەرگەی ش ــزی پێش ــی هێ فەرماندەی
ــە هەڵەبجــەوە  ــر ل ــە نزیكــەی 10 كلیۆمەت ــە ك ــی حەم خێڵ
ــی  ــت ‌و ژمارەیەكیش ــمەرگەی كوش ــەك پێش دورە و ژمارەی
ــان  ــوژران ‌و تەرمەكانی ــەكان ك ــر، دیل ــرت. دوات ــل گ ــە دی ب
ــەی كــە جوندولئیســام  ــڕی توندوتیژیی ــەو ب شــێوێنران. ئ
ــدا نیشــانی  ــەكان و شــێواندنی تەرمەكان ــە كوشــتنی دیل ل
ــدی  ــەوەی تون ــگای كوردەواریــی تاســاند و كاردان دا، كۆمەڵ
شــەقامی لــێ‌ كەوتــەوە. وتارێكــی فەریــد ئەسەســەرد 
ــە  ــردووە ك ــە ك ــە روداوەك ــتی ل ــەوە وا گوزارش ــەم بارەی ل
چەكدارەكانــی جوندولئیســام »نەیانتوانیــوە كۆنترۆڵــی 

ــەم دواییــە  ــی ناخیــان بكــەن ‌و ل ــە توندڕەوییەكان مەیل
ــە لای توندڕەوییەكــی ســامناكتردا دایانشــكاند،  ــر ب زیات
بــەو بیانــووەی كــە شــەریعەت دەم ‌و دەســت ‌و بــە 
زەبــری زۆردارەكــی، دەســەپێنن ‌و جەنگێكــی پیــرۆز 
دژی حزبــە عەلمانییەكانــی كوردســتان هەڵدەگیرســێنن 
‌و ئەگــەر لەناویشــیان نەبــن، دەســەڵاتیان پــێ‌ لــەق 

ــەن«. دەك
لێدوانێكــدا  لــە  جــەلال  مــام  روداوەكــە،  پــاش 
رایگەیانــد كــە رێــگا نــادا كوردســتان ببێتــە ئەفغانســتان 
‌و ئــەو گروپــە چەكدارانــەی لــە ئەفغانســتانەوە هاتــون، 
جێیــان لــە كوردســتان نابێتــەوە و بــە لادەر نــاوی بــردن. 
هــەردوو ســەركردایەتیی سیاســی ‌و عەســكەری لەســەر 
ئــەوە گیرســانەوە كــە دەبــێ‌ ســنورێك بــۆ رەفتــاری 
ــە  ــك ك ــەوە پلانێ ــەم بارەی ــرێ‌ ‌و ل ــام دابن جوندولئیس
ــە  ــرا ك ــوو دان ــرا ب ــەش ك ــدا داب ــد قۆناغێك ــەر چەن بەس
قۆناغــی یەكەمــی بــە وەرگرتنــەوەی هەڵەبجــە دەســتی 
ــە  ــاڵی 1996 وە ل ــە س ــە ل ــەزای هەڵەبج ــرد. ق ــێ‌ دەك پ
بــوو ‌و  هەرێمــدا  حكومەتــی  دەســەڵاتی  دەرەوەی 
نیشــتمانیی كوردســتانی  یەكێتیــی  هیــچ هێزێكــی 
ــەدا  ــنوری قەزاك ــە س ــەڵات ل ــایی دەس ــوو. بۆش ــێ‌ نەب ل
دەرفەتێكــی لەبــاری بــۆ ســەردەرهێنانی گروپــە توندڕەوە 

ــی  ــاش تاوتوێكردن ــە، پ ــوو. بۆی ــا ب ــەكان پێكهێن تەكفیریی
بــۆ  هێــز  درا  بڕیــار  و  لــێ‌ كــرا  دەســتوبردی  پلانەكــە، 
هەڵەبجــە و دەوروبــەری بنێــردرێ‌. لــە ماوەیەكــی كورتــدا، 
ــتیان  ــتان دەس ــتمانیی كوردس ــی نیش ــی یەكێتی هێزەكان
بەســەر هەڵەبجــە و عەنــەب ‌و زەمەقیــدا گــرت ‌و هێزەكانــی 
ــان. ئاژانســی  ــۆ هەورام ــەوەی ئیســامی كشــانەوە ب بزوتن
هەوالــی یونایتــد پرێــس راپۆرتــە هەواڵێكــی تێروتەســەلی 
ــارەی ئۆپەراســیۆنەكەی هەڵەبجــە بڵاوكــردەوە، تێیــدا  دەرب
هاتبــوو كــە دەشــێ‌ روداوەكــەی خێڵــی حەمــە، جگــە لــە 
جوندولئیســام دەســتی لایەنــی تــری تێــدا بــێ‌، هــەروەك 
ئامــاژەی بــەوەش دابــوو كــە هەنــدێ‌ لــە ئەندامانــی 
گروپــی جوندولئیســام لــە ئەفغانســتان لــە ســەربازگەكانی 

ــراوە. ــێ‌ ك ــقیان پ ــن لادن مەش ــامە ب ئوس
ــە  ــەكان ب ــرا ئێرانیی ــە ســەرەتاوە پێشــبینی دەك هــەر ل
ئۆپەراســیۆنی هەڵەبجــە ئاســودە نەبــن. هەڵوێســتی ئێــران 
پەیوەندیــی بــە جوندولئیســامەوە نەبــوو. ئێــران خۆیشــی 
خــۆی لــە بــەرەی جیهانیی دژی تیــرۆر دادەنــا ‌و پەیوەندیی، 
هــەر لــە بەراییــەوە، لەگــەڵ بزوتنــەوەی تالیبــان ‌و ئوســامە 
ــان ‌و  ــامی تالیب ــە ئیس ــی ك ــوو، بەتایبەت ــرژ ب ــن لادن گ ب
وەهابیزمــی بــن لادن مەرجەكانــی موســڵمانبون لــە شــیعە 
دادەماڵــن ‌و شــیعە بــە گومــڕا و لادەر دادەنێــن. هەڵوێســتی 

ئێــران زۆرتــر پەیوەندیــی بــە بزوتنــەوەی ئیســامییەوە 
ــراق-  ــی عی ــی جەنگ ــە كات ــەكان ل ــە ئێرانیی ــوو ك هەب

ئێرانــەوە پەیوەندیــی توندوتۆڵیــان لەگەڵیــدا هەبــوو.
پــاش ئۆپەراســیۆنی هەڵەبجــە، یەكێتیــی نیشــتمانی 
كەوتــە گەڕ بــۆ چارەكردنــی لێكەوتەكانی ئۆپەراســیۆنەكە 
لەســەر پەیوەندییەكانــی لەگــەڵ هــەر یــەك لــە ئێــران ‌و 

بزوتنــەوەی ئیســامی.
لێپرســراوی  جندیانــی  ئــازاد  ئەیلولــدا  26ی  لــە 
ــتمانیی  ــی نیش ــی یەكێتی ــی راگەیاندن دەزگای ناوەندی
ــی  ــەڵ تەلەفزیۆن ــدا لەگ ــە چاوپێكەوتنێك ــتان ل كوردس
یەكێتیــی  نێــوان  پەیوەندیــی  وتــی  »ســەحەر« 
ئیســامی  بزوتنــەوەی  ‌و  كوردســتان  نیشــتمانیی 
پەیوەندییەكــی دوژمنكارانــە نیــە و لــەم رووەوە ئاماژەی 
ــە  ــاران كــرد كــە ب ــە رێككەوتننامــەی ســاڵی 1997ی ت ب
ــراوە.  ــەردولا واژۆ ك ــوان ه ــە نێ ــران ل ــتیی ئێ سەرپەرش
جندیانــی وتــی »یەكێتیــی نیشــتمانیی كوردســتان 
خوازیــارە ئــەو هاوكارییــەی لــە ســاڵانی رابــردوو لەگــەڵ 
ــە  ــێ‌ ‌و ب ــەردەوام ب ــووە، ب ــامی هەب ــەوەی ئیس بزوتن
ــە  ــزن ك ــە بپارێ ــەو ناوچان ــی ئ ــەك ئاسایش ــوو لای هەم
ــە  ــەبارەت ب ــە«. س ــی هەرێمدای ــتۆی حكومەت ــە ئەس ل
ــی  ــران ‌و كاریگەری ــەی ‌و ئێ ــوان حزبەك ــی نێ پەیوەندی

ئــەو  لەســەر  هەڵەبجــە  دواییــەی  ئــەم  روداوەكانــی 
پەیوەندییانــە، وتــی مێــژوی ئــەو پەیوەندییانــە لانــی كــەم 
بــۆ 15 ســاڵ لەمەوبــەر دەگەڕێتــەوە، بۆیــە ئــەو پەیوەندییانە 
»بــەو روداوانــە لــەق نابــن« ‌و وای بــۆ چــوو كــە ســەبارەت 
بــە روداوەكانــی هەڵەبجــە« دیــد و بۆچونــی لێــك نزیــك ‌و 

ــە. ــەردولادا هەی ــوان ه ــە نێ ــەش« ل هاوب
ــە وتارێكــی  ــدا دكتــۆر شــاهۆ ســەعید ل ــە 29ی ئەیلول ل
ــی  ــۆ خێڵ ــەوە ب ــە نیوویۆرك ــە ناونیشــانی » ل ــدا ب رادەربڕین
حەمــە« كــە لــە رۆژنامــەی »كوردســتانی نــوێ‌« بڵاوكرایەوە، 
ســەرنجی داوە كــە دیــاردەی تیرۆر لــە رەوتی پەرەســەندنیدا، 
لۆكالــەوە  دیاردەیەكــی  لــە  قاعیــدە  دەســتی  لەســەر 
وەرچەرخــاوە و بۆتــە دیاردەیەكــی جیهانــی ‌و وای بــۆ چووە 
كــە تیــرۆر »مۆركێكــی گەردونــی ‌و فۆرمێكــی تەكنەلۆژیــی 
بــەر  ترســناكەكانی  پریشــكە  وەرگرتــووە كــە  ئەوتــۆی 
ــێ‌ جیاوازیــی ئایــن  هەمــوان ‌و ئەركــی بەرەنگاریشــی، بەب
ــەر هەمــووان دەكــەوێ«.  ــا ‌و شارســتانێتییەكان، ب ‌و ئایدی
لــە وتارەكەیــدا، شــاهۆ ســەعید لــە میانــەی كۆششــیدا بــۆ 
ــەو  ــێ‌ »ئ ــرۆر دەڵ ــی تی ــای بەجیهانیبون ــرۆڤەكردنی مان ش
ــی 2001دا  ــە 11ی ئەیلول ــە ل ــرە كارە تیرۆریســتییەی ك زنجی
لەوپــەڕی جیهــان، نیوویــۆرك ‌و واشــنتۆنی هەژانــد، لەگەڵ 
ئــەو قەســابخانە ترســناكەی كــە لــە 24ی هەمــان مانــگ، 

لــەم پــەڕی جیهــان، گونــدی خێڵــی حەمــەی ســور كــرد، 
ــەم  ــن. ئ ــناكی گەردونی ــاردەی ترس ــەك دی ــی ی دیمەن
ــە دیدارێكــی  دیاردەیــە ئەوەیــە كــە ئوســامە بــن لادن ل
تەلەفزیۆنیــدا نــاوی لــێ‌ نــا جیهــادی جیهانــی دژی 
كوفــر، ئەنجامدەرانــی قەســابخانەكەی خێڵــی حەمــەش 
ــە  ــا جیهــاد دژی ســكولاریزم«. وتارەكــە ل ــێ‌ ن ــان ل ناوی
ــی  ــێ‌ »تیرۆركردن ــرۆردا دەڵ ــی تی باســكردنی بەجیهانیبون
ئەحمــەد شــا مەســعود نەیــاری سەرســەختی تالیبــان بە 
دەســتی دوو عەرەبــی ئەفغانــی، لای خۆشــمان هــاوكات 
بــوو لەگــەڵ داگیركردنــی لەنــاكاوی تەوێڵــە و بیــارە لــە 
لایــەن تاقمێكــی هەڵتۆقیــوەوە كە دەســتبەجێ‌ دەســتی 
دایــە پەیڕەوكردنــی چەنــد نەریتێكــی ســەختی لــە 
جــۆری نەریتەكانــی تالیبــان«. وتارەكــە بەجیهانیبونــی 
تیــرۆر و شۆڕشــی زانیــاری پێكــەوە گــرێ‌ دەدا و وا 
ــرۆر  ــی تی ــە »بەجیهانیبون ــێ‌ ك ــە دەڕوان ــەو پەیوەندیی ل
لــە ســەردەمی بەجیهانیبونــی ســەرمایە و زانیاریــدا، 
یەكێكــە لــە دیــوە جەهەننەمییەكانــی شۆڕشــی زانیــاری 
ــی  ــی نهێنی ــۆ پەیوەندی ــانی ب ــا كارئاس ــەك تەنه ــە ن ك
هەمــوو تاقــم ‌و گروپــە تیرۆریســتەكان لــە سەرانســەری 
ــتكردنی  ــۆ دروس ــانی ب ــو كارئاس ــدا دەكات، بەڵك جیهان
چەكــی كۆمەڵكــوژ ‌و پەیداكردنــی زانیــاری ســەبارەت بــە 

ــا دەكات«. ــەیتانیترین فێ ــان ‌و ش ــناكترین پ ترس
لــە 30ی ئەیلولــدا ســەروتاری » كوردســتانی نــوێ‌« 
ئامــاژەی بــۆ ئــەوە كــرد كــە تیــرۆر »هەڕەشــەیەكە نــە كەس 
ــێ‌ دور بگــرێ«‌و  ــێ‌ خــۆی ل ــە كەســیش دەتوان ــری ن دەبوێ
داوای یەكڕیزیــی كــرد بــۆ لەناوبردنــی ئــەم دیاردەیــە و 
وتــی »دەبــێ‌ ئــەو ئامانجــە ئامانجــی هەموومــان بــێ‌ ‌و بــۆ 
وەدیهێنانیشــی تەنهــا یــەك رێــگای شایســتە و كارا هەیــە 
كــە ئەویــش رێــی دژایەتیكردنــی تــا ســەری تیــرۆر و 

تیرۆریســتانە«.
شــێواندنی  و  حەمــە  خێڵــی  روداوەكــەی  پــاش 
ــەن جوندولئیســامەوە، شــەقام  ــوژراوەكان لەلای تەرمــی ك
ــە  ــوو گروپ ــی ‌و رق دژی هەم ــی توڕەی ــوڵا و تەوژمێك دەك
ئیســامییەكان بەبــێ‌ جیــاوازی، زاڵ بــوو، بــە رادەیــەك كــە 
ئیســامگەرای تونــدڕەو و میانــڕەوی لێك جیــا نەدەكردەوە. 
ــەر  ــەوەی شــەقامی بەرامب ــی كاردان ــچ شــتێك گەرەنتی هی
ــان  ــە هەم ــەڵام ل ــرد. ب ــامییەكان نەدەك ــە ئیس ــە گروپ ب
ــوتێنرێ‌.  ــەوە بس ــك پێك ــەڕ و وش ــوو ت ــدا رەوا نەب كاتیش
رەوشــەكە لــە لایــەك پێویســتی بــەوە دەكــرد كــە شــەقام 
ــژ و  ــی توندوتی ــەر كاردانەوەیەك ــە ه ــەوە و ل ــور بكرێت هێ
نابەرپرســانە دور بخرێتــەوە و لــە لایەكــی تــرەوە پێویســتی 
ــا  ــڕەوەكان دڵنی ــە ئیســامییە میان ــە لایەن ــرد ك ــەوە دەك ب

بكرێنــەوە  كــە رێ‌ نــادرێ‌ توڕەیــی شــەقام زیانیــان پــێ‌ 
ــدا  ــە راستیش ــرێ‌. ل ــێ‌ دەك ــیان ل ــێ‌ ‌و بەرگریش بگەیەن
نیگەرانیــی گروپــە ئیســامییە میانــڕەوەكان بــێ‌ بنەمــا 

ــوو. نەب
لــە 30ی ئەیلولــدا مــام جــەلال بــە ئامادەبونــی 
كۆســرەت رەســول عەلــی، عومــەر ســەید عەلــی، عومــەر 
فەتــاح، ســەعدی ئەحمــەد پیــرە ‌و عیمــاد ئەحمــەد  
ــی  ــاندی كۆمەڵ ــە دوو ش ــوازیی ل ــوالان پێش ــە قەڵاچ ل
شــاندی  ئیســامی كــرد.  یەكگرتــووی  ئیســامی ‌و 
ــی  ــەد بەرزنج ــێخ محەم ــەرۆكایەتیی ش ــە س ــەڵ ب كۆم
پێشــەوای كۆمەڵــی ئیســامی ‌و ئەندامەتیــی ئەندامانــی 
شــورا هــەر یــەك لــە عەبدولڕەحمــان عەبدولڕەحیــم 
‌و محەمــەد حەكیــم بــوو، لــە كاتێكــدا كــە شــاندی 
یەكگرتــوو بــە ســەرۆكایەتیی عەلــی محەمــەد ئەندامــی 
مەكتەبــی سیاســی ‌و ئەندامەتیــی دكتــۆر محەمــەد 
سیاســی ‌و  مەكتەبــی  یەدەكــی  ئەندامــی  ئەحمــەد 
ــراوی  ــری لێپرس ــا جێگ ــێخ عەبدوڵ ــەن ش ــێخ حەس ش

مەڵبەنــدی )5( بــوو.
لــە كۆبونەوەكــەدا هــەردوو حــزب دڵنیــا كرانــەوە 
كــە بــە هیــچ شــێوەیەك ئازادیــی سیاســییان تەنگەبــەر 
ــە شــەقام لــەوە  ــرێ‌ ك ــرێ‌ ‌و كار بــۆ ئــەوەش دەك ناك

تێبگەیەنــرێ‌ كــە نابــێ‌ لایەنــە سیاســییەكانی بەشــدار 
ــەی  ــەو لایەنان ــن ب ــان بكرێ ــی یەكس ــەی سیاس ــە پرۆس ل
كــە دژی پڕۆســەی سیاســین ‌و رێوشــوێنی توندوتیــژ ‌و 
تیرۆریســتی بــۆ بەدیهێنانــی ئامانجەكانیــان پیــادە دەكــەن. 
بــۆ گەرەنتیــی جێبەجێكردنــی بڕیارەكانــی كۆبونەوەكــە، 
ــە  ــەن ل ــی هــەر ســێ‌ لای ــە نوێنەران لیژنەیەكــی ســێقۆڵی ل

ــرا. ــك هێن ــە پێ ــنوری هەڵەبج س
نــوێ«  »كوردســتانی  یەكەمــدا  تشــرینی  1ی  لــە 
ســەروتارەكەی بــۆ باســكردنی دەرهاوێشــتەكانی كۆبونــەوە 
ســێقۆڵییەكەی قەڵاچــوالان تەرخــان كــرد و ئامــاژەی بــەوە 
دا كــە هــەردوو شــاندی كۆمەڵــی ئیســامی ‌و یەكگرتــووی 
ئیســامی ناڕەزاییــان لــە رەفتــاری جوندولئیســام نیشــان 

ــردووە. داوە و و سەرزەنشــتیان ك
لــە 2ی تشــرینی یەكەمــدا لیژنــەی بــاڵای ئاشــتی 
دیموكراتــی  پارتــی  سیاســیی  مەكتەبــی  بــارەگای  لــە 
یەكێتیــی  شــاندی  كۆبــۆوە.  پیرمــام  لــە  كوردســتان 
ــەر ســەید  ــە ســەرۆكایەتیی عوم نیشــتمانیی كوردســتان ب
عەلــی ‌و ئەندامەتیــی عیمــاد ئەحمــەد، ســەعدی ئەحمــەد 
ــوو، هــی پارتیــش  ــی ب ــازاد جندیانــی ‌و ئاســۆ عەل پیــرە، ئ
ــارف  ــی ع ــق ‌و ئەندامەتی ــەر نام ــەرۆكایەتیی جەوه ــە س ب
ــوری شــاوەیس، فەرەیــدون جوانڕۆیــی  تەیفــور، بروســك ن

و حەســەن فەقــێ‌ رەســول بــوو. هەرچەنــد كۆبونەوەكــە 
لــە بنەڕەتــدا درێژەپێدانــی كۆبونەوەكانــی پێشــتری 
ئاســاییكردنەوەی پەیوەندییەكانــی نێــوان هــەردولا بــوو، 
بــەڵام پانتاییەكــی شایســتەی بــۆ جەختكردنــەوەی 
هــەردولا لەســەر هەماهەنگــی بــۆ بنبڕكردنــی تیــرۆر لــە 

ــوو. ــرد ب ــان ك ــتان تەرخ كوردس
نیشــتمانیی  ســتراتیجێكی  دانانــی  پــاڵ  لــە 
هەمەلایەنــەدا بــۆ لەناوبردنــی تیــرۆر، شــەوی 3/2ی 
ــزی پێشــمەرگە ئۆپەراســیۆنێكی  تشــرینی یەكەمــدا هێ
لــە چیــای شــنروێ‌ دەســت پــێ‌ كــرد و دەســتی بەســەردا 
گــرت. لــە گەرمیانیــش مەفرەزەیەكــی هەشــت كەســیی 
جوندولئیســام پــاش ئــەوەی كــە پێنجیــان لــێ‌ كــوژرا 
ــرا، هەڵوەشــێنرایەوە. ــێ‌ دەســتگیر ك ‌و ســێ‌ كەســیان ل

لــە  جــەلال  مــام  یەكەمــدا  تشــرینی  5ی  لــە 
قەڵاچــوالان پێشــوازیی لــە بروســك نــوری شــاوەیس ‌و 
فەرەیــدون جوانڕۆیــی كــرد كــە نوێنەرایەتیــی لەشــكری 
ــرد و  ــی كوردســتانیان دەك ــی دیموكرات كوردســتانی پارت
ــی  ــۆ هاوكاری ــوو ب ــێ‌ ب ــان پ ــعود بارزانیی ــی مەس پەیام
ــتان  ــتمانیی كوردس ــی نیش ــەڵ یەكێتی ــكەری لەگ عەس
بــۆ روبەڕوبونــەوەی تیــرۆر. لــە لایــەن فەرماندەیــی 
هێــزی پێشــمەرگەی كوردســتانەوە، هــەر یــەك لــە 

شــێردڵ حەوێــزی ‌و ســمكۆ دزەیــی ئامــادەی كۆبونەوەكــە 
بــون. لــە كۆبونەوەكــەدا بناغەیــەك بــۆ میكانیزمەكانــی 
هەماهەنگیــی عەســكەری بــۆ بەرپەرچدانــەوەی تیــرۆر دانرا 
كــە ئەمــەش هەنگاوێكــی پێشــكەوتوو بــوو لــە پەیوەندیــی 

ــەردولا. ــوان ه نێ
ــكا جــۆرج  ــدا ســەرۆكی ئەمری ــە 6ی تشــرینی یەكەم ل
ــی  ــە كاتێك ــردەوە ك ــی ئاگادارك ــر تالیبان ــی ت ــۆش جارێك ب
و گروپەكــەی  لادن  بــن  رادەســتكردنەوەی  بــۆ  كەمــی 
دەكەوێتــە  ئەنجامــەكان  بەرپرســیارێتیی  دەنــا  مــاوە، 
ــنتۆن  ــی واش ــن پەیام ــەیە دوایی ــەم هەڕەش ــتۆی. ئ ئەس
بــوو بــۆ رابــەری بزوتنــەوەی تالیبــان. هــەر ئــەو رۆژە، 
وەزیــری بەرگریــی ئەمریــكا دۆناڵــد رامســفیلد كۆتایــی بــە 
گەشــتەكەی بــۆ هــەر یــەك لــە میســر و ســعودیە و عومــان 
و ئۆزبەكســتان ‌و توركیــا هێنــا. دیــارە تــەوەری ســەرەكیی 
وڵاتانــە،  ئــەو  لێپرســراوانی  لەگــەڵ  دانوســتانەكانی 
ــی  ــووە. هــاوكات، تۆن ــە ئەفغانســتانەوە هەب پەیوەندیــی ب
چوارچێــوەی  لــە  بریتانیــا،  وەزیرانــی  ســەرۆكی  بلێــر 
ــۆ  ــر ب ــتیوانیی زۆرت ــتەبەركردنی پش ــۆ دەس ــی ب هەوڵەكان
هەڵمەتــی دژی تیــرۆر، كۆتایــی بــە گەشــتێكی بــۆ روســیا 
و پاكســتان ‌و هیندســتان هێنــا. ئــەم جموجوڵانــە ئامــاژە 
بــون بــۆ نزیكبونــەوەی كاتــی گــورز وەشــاندن لــە تالیبــان. 

هــاوكات، مەكتەبــی سیاســیی یەكێتیی نیشــتمانیی 
كوردســتان بــە سەرپەرشــتیی مــام جــەلال كۆبــۆوە و دوا 

پێشــهاتەكانی جەنگــی دژی تیــرۆری تاوتــوێ‌ كــرد.
زاری  لــە  ئەمریــكا،  یەكەمــدا  تشــرینی  7ی  لــە 
ئۆپەراســیۆنی  دەســتپێكردنی  فەرمییــەوە،  وتەبێــژی 
عەســكەریی دژی تالیبــان راگەیانــد. ئەمریكییــەكان 
بڵاویــان كــردەوە كــە بریتانیــا بەشــدارە لــە ئۆپەراســیۆنە 
ــەك وڵات  ــا، ژمارەی ــاڵ بریتانی ــە پ عەســكەرییەكاندا و ل
ــان داوە. ــی هاوكاریی ــەدا بەڵێن ــا ‌و كەن ــە فەرەنس لەوان

یــەك رۆژ پــاش دەســتپێكردنی جەنگی ئەفغانســتان، 
ئێرانییــەكان كۆبونەوەیەكیــان لــە نێــوان نوێنەرانــی 
نوێنەرانــی  ‌و  كوردســتان  نیشــتمانیی  یەكێتیــی 
بزوتنــەوەی ئیســامی لــە قەســر شــیرین رێكخســت، بــۆ 
ــە  ــەو ســارد و ســڕی ‌و دڕدۆنگییــەی ل چارەســەركردنی ئ
نێــوان یەكێتیــی نیشــتمانیی كوردســتان ‌و بزوتنــەوەی 
ــران  ــی ئێ ــەدا نوێنەران ــە كۆبونەوەك ــە. ل ــامی هەی ئیس
نیگەرانیــی خۆیــان لــە بەردەوامبون ‌و تەشــەنە ســەندنی 
ــڕی ‌و هەمــوو  ــوان هــەردولا دەرب ــە نێ ــی ل ــێ‌ متمانەی ب
ــە  ــەڕ. ل ــتە گ ــتكردنەوەیان خس ــۆ ئاش ــان ب ــای خۆی توان
ــتمانیی  ــی نیش ــاندی یەكێتی ــدا، ش ــەی گفتوگۆكان میان
لــە پێنــج خاڵــدا  كوردســتان تێڕوانینەكانــی خــۆی 

ــرد: پوخــت ك
ــامی  ــەكان، جوندولئیس ــوو حزب ــۆ هەم ــە ب 1- هەڵەبج
لــێ‌ دەرچــێ‌، شــارێكی كراوەیــە ‌و چالاكیــی سیاســی ‌و 

ــرێ‌. ــە ناك ــدا قەدەغ ــارەگای تێ ــەوەی ب كردن
ــە  ــی هەرێم ــۆ حكومەت ــە ب ــە هەڵەبج ــەڵات ل 2- دەس
ــدا  ــاڵی 1997ی تاران ــەی س ــە رێككەوتننام ــەش ل ــە ئەم ك
یەكێتیــی  نێــوان  لــە  ئێــران  سەرپەرشــتیی  بــە  كــە 
ــە  ــامی هاتۆت ــەوەی ئیس ــتان ‌و بزوتن ــتمانیی كوردس نیش

دی، چەســپێنراوە ‌و یــەكلا كراوەتــەوە.
3- كۆكردنــەوەی هێــز لــە هەڵەبجــە بــۆ پاراســتنی 
ــە هێرشــەكانی جوندولئیســام ‌و هــەر كات  ــە ل ناوچەكەی
بارودۆخەكــە ئاســایی بــۆوە، هێــزەكان دەگەڕێنــەوە بــۆ 

شــوێنەكانی خۆیــان.
4- شــاندی حــزب نیگەرانیــی لــەوە دەربــڕی كــە باڵێكی 
ــەڵ  ــی لەگ ــتا پەیوەندی ــامی هێش ــەوەی ئیس ــاو بزوتن ن

ــدووە. ــام نەپچڕان جوندولئیس
5- شــاندەكە پشــتیوانیی لــەوە كــرد كــە گفتوگۆكــە 
بگوێزرێتــەوە بــۆ هەڵەبجــە و لــەوێ‌ بەردەوامیــی پــێ‌ 
بــدرێ‌ بــۆ گەیشــتن بــە چارەســەر بــۆ هەمــوو كێشــە 

هەڵپەســێردراوەكان.
ئێرانییــەكان لێبڕاوانــە هەوڵیانــدا رێ‌ بــۆ ئاشــتبونەوەی 

بزوتنــەوەی  ‌و  كوردســتان  نیشــتمانیی  یەكێتیــی 
نیشــتمانیی  یەكێتیــی  بكــەن.  خــۆش  ئیســامی 
ئــەو  بــەڵام  نەبــوو،  ئاشــتبونەوە  دژی  كوردســتان 
مەرجــەی هەبــوو كــە دەبــێ‌ بزوتنــەوەی ئیســامی 
ــەواوی، لەگــەڵ جوندولئیســام  ــە ت ــی، ب پەیوەندییەكان
ــزب  ــە ح ــوو ك ــە ب ــەو مەرج ــەش ئ ــە ئەم ــێ‌ ك بپچڕێن
ئێرانییــەكان  رای  بــێ‌.  دەســتبەرداری  نەیدەتوانــی 
وا بــوو كــە نابــێ‌ بزوتنــەوەی ئیســامی پەیوەندیــی 
ــی  ــە قوربان لەگــەڵ یەكێتیــی نیشــتمانیی كوردســتان ب
پەیوەندیــی لەگــەڵ جوندولئیســام بــكا و لــەو بڕوایــەدا 
ــدا  ــە كۆتایی ــە و ل ــەلەی كات ــەلەكە مەس ــە مەس ــون ك ب
پرەگماتیزمــی سیاســی زاڵ دەبــێ‌. بۆیــە هــەر بــەردەوام 
بــون لەســەر هەوڵەكانیــان بــۆ ئاشــتكردنەوەی هــەردولا.

لــە 9ی تشــرینی یەكەمــدا مەحمــود مــەلا عیــززەت 
سەرنوســەری رۆژنامــەی »كوردســتانی نــوێ« وتارێكی بە 
ناونیشــانی »جەنگــی دژ بــە تیرۆریــزم ‌و ئاینــدەی كێشــە 
سیاســی ‌و نێودەوڵەتییــەكان« لە لاپــەڕە 1ی رۆژنامەكەدا 
بڵاوكــردەوە. هەرچەنــد وتارەكــە بــە شــێوەیەكی فەرمــی 
ــتان  ــتمانیی كوردس ــی نیش ــە رای یەكێتی ــت ل گوزارش
نــاكا، بــەڵام زۆربــەی ئــەو بۆچونانــەی كــە وتارەكــە 
بیركردنــەوەی  رەنگدانــەوەی میتــۆدی  بڕیــون،  دەری 

ــی دژی  ــی جیهانی ــارەی جەنگ ــن دەرب ــەركردایەتیی حزب س
تیــرۆر و ســەرەنجامە پێشــبینكراوەكانی. وتارەكــە لــەو 
ــە  ــوە ك ــرۆری روانی ــی دژی تی ــە جەنگ ــەوە ل ــە نیگای گۆش
ــوێ‌ ‌و  ــی ن ــر »جەنگێك ــی ت ــەڵ جەنگەكان ــەراورد لەگ ــە ب ب
جیــاواز و بــێ‌ وێنــە« دەبــێ‌. وتارەكــە بانگەشــەی بــۆ 
ــرۆر  ــەوەی تی ــایەی درێژبون ــە س ــە ل ــردووە ك ــزە ك ــەو تێ ئ
ــۆ واشــنتۆن و نیوویــۆرك »نائاســایی  ــە ئەفغانســتانەوە ب ل
بــۆ  ئەفغانســتانەوە  لــە  تیرۆریســت  نیــە كــە گروپــی 
كوردســتان ‌و لــە رێكخــراوی قاعیــدەوە بــۆ جوندولئیســام 
ــای شــافیعی  ــۆ ئەبوعەبدوڵ ــەوە ب ــن لادن ــە ئوســامە ب ‌و ل
)وریــا رەســول هەولێــری( پــەل بكێشــێ‌ ‌و ببێتــە هەڕەشــە 
ــەو ناوچەیــەی كــە گروپەكــە تێیــدا  لەســەر دانیشــتوانی ئ
ــتی،  ــی گش ــەی رەوش ــە پێوان ــە، ب ــەڵاتدارە«. وتارەك دەس
ــام  ــی دژی جوندولئیس ــە جەنگ ــوو ك ــەوە ئاســایی ب بەلای
لــە قــەزای هەڵەبجــە بــە بەشــێك لــە جەنگــی بەرفراوانــی 
دژ بــە تیــرۆر لــە قەڵــەم بــدرێ‌. وتارەكــە پشــتیوانی لــەوە 
دەكا كــە هاوكاریــی لایەنەكانــی هاوپەیمانیــی دیموكراتــی 
نیشــتمانیی كوردســتان  یەكێتیــی  لەگــەڵ  كوردســتان 
لــە جەنگــدا دژی تیــرۆر ‌و ئامادەیــی دەربڕینــی پارتــی 
هەماهەنگــی  هــاوكاری ‌و  بــۆ  دیموكراتــی كوردســتان 
»رێگایەكــی نــوێ‌ و گونجــاوە بــۆ زیاتــر متمانــە بەیەككــردن 

‌و لێــك تێگەیشــتن ‌و نزیكبونــەوە بــۆ دروســتكردنی 
ــوردی«. ــەوی ك ــە و پت ــەرەی تۆكم ــەك ب ی

گرنگتریــن بۆچوونەکانــی وتارەكــە بانگەشــەكردنە 
ــە كــە جەنگــی  ــی ســەرەكی: یەكــەم ئەوەی ــۆ دوو خاڵ ب
دژی تیــرۆر تەنهــا لــە ســنوری ئەفغانســتان نامێنێتــەوە، 
بەڵكــو فــراوان دەكــرێ‌ ‌و درێــژە دەكێشــێ‌. وتارەكــە 
ــج ‌و  ــە شــێوە و ئامان ــە »ل ــە جەنگەك ــۆ دەچــێ‌ ك وای ب
سەرەنجامیشــدا نــوێ‌ دەبــێ‌« ‌و لەگــەڵ خــۆی »ئەنجامی 
ــی  ــەی رۆژهەڵات ــە ناوچ ــۆڕان ل ــە دی ‌و گ ــوێ« دێنێت ن
ناوەڕاســت بــەدی دێنــێ‌ ‌و بــەم چەشــنە گوزارشــت 
ــراو دەشــێ‌  ــی چاوەڕوانك ــە گۆڕان ــە دەكا ك ــە تیۆرییەك ل
ــەت  ــرێ« ‌و تەنان ــاوەڕوان بك ــێ‌ چ ــبینیی زۆری ل »پێش
ئامانــج  زۆر  لەســەر  »دەرگا  چاوەڕوانییەكــە  دەشــێ‌ 
ــەدا،  ــەم پەرەگرافان ــە ل ــە وتارەك ــكرایە ك ــەوە« ئاش بكات
تێڕوانییەكانــی بــە نەختێــك تەمومــژەوە دەردەبــڕێ‌، 
بــەڵام دیــارە ئەمــە بــە ئەنقەســتە، لــە لاوازییــەوە نیــە. 
ئاشكراشــە كــە لــە سیاســەتدا هەمــوو شــتێك ناوتــرێ‌، 
ــە كاتــی خۆیــدا بوتــرێ‌،  ئــەوەش كــە دەوتــرێ‌، دەبــێ‌ ل
نــە زوتــر بــەو رادەیــەی كــە پلانــەكان ئاشــكرا بــكا و نــە 
درەنــگ بــەو رادەیــەی كــە پاســاوی باســكردنی نەمــا بێ‌. 
ــی پاشــتردا، وتارەكــە نەختێــك  ــە پەرەگرافەكان ــەڵام ل ب

ــێتەوە و وای  ــد دەبەخش ــەوە، ئومێ ــە دەڕەوێنێت تەمومژەك
ــەو  ــە كــە كــورد ل ــەوەدا نی ــڕێ‌ كــە »هیــچ گومــان ل دەردەب
گۆڕانانــە بێبــەش نابــێ«. لە ســەروبەندی شــیكردنەوەكەدا، 
ئــەوە  دڵنیابــون  و  پــڕ متمانــە  تۆنێكــی  بــە  وتارەكــە 
دەتوانــن  سیاســەتمەدارەكانی  و  كــورد  كــە  دەردەبــڕێ‌ 
مێژووییەكــە«  ببینــن ‌و »هەلــە  »پۆزەتیــڤ«  رۆڵێكــی 
ــی  ــە كۆتای ــڕ مانای ــە پ ــەم پەرەگراف ــە ب ــەوە. وتارەك بقۆزن
دێــت »ئەمــڕۆ لــە هەمــوو رۆژێــك زیاتــر پێویســتمان 
ــارودۆخ  ــی ب ــە بالانس ــمەندانەیە ك ــەتێكی هۆش ــە سیاس ب
‌وگوشــار ‌و پەیوەندییــە ناوچەییــەكان رابگــرێ‌ ‌و بــە قازانجی 
ــرێ«. ــێ‌ وەربگی ــودی ل ــتراتیجییەكان س ــە س بەرژەوەندیی

جەنگــی  دەشــێ‌  كــە  ئەوەیــە  وتارەكــە  كرۆكــی 
جیهانیــی دژ بــە تیــرۆر، پێویســتی بــە روخانــدن یــان 
ــێ‌  ــرات ب ــا دیموك ــی ن ــد رژێمێك ــاری چەن ــی رەفت گۆڕین
ــت ‌و  ــك ‌و ناوەڕاس ــی نزی ــەی رۆژهەڵات ــەردوو ناوچ ــە ه ل
ــتان،  ــاش ئەفغانس ــراق، پ ــێ‌ عی ــەدا دەش ــەم چوارچێوەی ل
ئــەم  بــێ‌.  تیــرۆر  دژی  جەنگــی  دووەمــی  ئامانجــی 
ــتمانیی  ــی نیش ــەركردایەتیی یەكێتی ــاو س ــبینییە لەن پێش
ــراق  ــە عی ــی ك ــوو، بەتایبەت ــری هەب ــتان زۆر لایەنگ كوردس
لــە ســاڵی 1991وە بــە هــۆی ســزا نێودەوڵەتییەكانــەوە 
شــڕ ببــوو و زۆربــەی توانــا عەســكەرییەكانی لەدەســت 

قێــزەون ‌و  نێودەوڵەتیــش  ئاســتی  لەســەر  و  دابــوو 
ــە  ــەدا ب ــە وتارەك ــە ل ــەم بیرۆكەی ــوو. ئ ــراو ب نەفرەتلێك
ــە  ــت ب ــە ئەنقەس ــەڵام ب ــەوە، ب ــی داوەت ــاوەڕۆك رەنگ ن
رۆشــنی نەخراوەتــەوە روو، هەرچەنــد لــە نێــو دێڕەكانــدا 
بــە زەقــی هەســتی پــێ‌ دەكــرێ‌. لــە بەشــێكی دوا 
پەرەگرافــدا، وتارەكــە زۆرتــر و تــا ئەندازەیــەك رونتــر لــە 
مەبەســت نزیــك دەبێتــەوە و لێبڕاوانــە جەخــت لەســەر 
ئــەوە دەكاتــەوە كــە »ئەمــڕۆ لــە هەمــوو رۆژێــك زیاتــر 
ــە« و پاشــان  ــی گەل ــی ریزەكان ــە یەكێتی پێویســتمان ب
بــە خێرایــی، پێویســتیی یەكێتیــی ریــزەكان بــە جەنگــی 
دژی تیــرۆرەوە دەبەســتێتەوە و باســی پێویســتیی بونــی 
ــی  ــی » مەزەندەكردن ــن« ‌و گرنگی ــەتێكی وردبی »سیاس
بــۆ  دەكا  جەنگەكــە«  هەمەلایەنەكانــی  ســەرەنجامە 
ئــەوەی لایەنــە سیاســییەكانی كوردســتان بتوانــن »بــە 
ــێ‌  ــە ســتراتیجییەكان« ســودی ل قازانجــی بەرژەوەندیی

ــرن. وەرگ
لــەو  ئەفغانســتان،  جەنگــی  ئاســتی  لەســەر 
ماوەیــەدا پێشــهاتی تــازە بەڕێــوە بــوو، كــە گرنگترینیــان 
دەركەوتنــی ئۆپۆزیســیۆن بوو وەك فاكتەرێكی ســەرەكی 
ئاماژەیــان  هەواڵــەكان  سیاســیدا.  هاوكێشــەی  لــە 
بــۆ پێشــڕەویی هێزەكانــی هاوپەیمانیــی باكــور لــە 

ــی 3  ــی ســەمینگان ‌و بەغــان ‌و پەیوەندیكردن ویلایەتەكان
فەرمانــدە و 80 چەكــداری تالیبــان بــە ئۆپۆزیســیۆنەوە كرد. 
پــاش دەوروبــەری یــەك مانــگ لــە گــورزە ئاســمانییەكان، 
خراپــەوە،  بارودۆخێكــی  كەوتنــە  تالیبــان  هێزەكانــی 
ــە  ــەردا و نائومێدان ــیان ب ــڕا و ورەش ــك پچ ــیرازەیان لێ ش
رادەی  گەیشــتبووە  تالیبــان  بزوتنــەوەی  دەجەنــگان. 
»واشــنتۆن  رۆژنامــەی  دەستپێشــخەری.  لەدەســتدانی 
پۆســت« لــە زاری چەنــد كاربەدەســتێكی پایــە بــەرزی 
پەنتاگۆنــەوە بــاوی كــردەوە كــە خەریكــە جەنگەكــە پــێ‌ 
ــورزی  ــاڵ گ ــە پ ــدا ل ــە تێی ــەوە ك ــی دووەم ــە قۆناغ دەنێت
ئاســمانیدا، هێرشــی زەمینــی ‌و بەكارهێنانــی هەلیكۆپتــەر 
ــی  ــەش لەگــەڵ هێزەكان ــی و ئۆپەراســیۆنی هاوب ــە فراوان ب

ــێ‌ دەكا. ــت پ ــور دەس ــی باك هاوپەیمانی
ــۆ  ــەكان ب ــە كوردســتاندا هەوڵ ــەو ماوەیەشــدا، ل هــەر ل
ئاســاییكردنەوەی پەیوەندییەكانــی یەكێتیــی نیشــتمانیی 
بــون.  بــەردەوام  ئیســامی  بزوتنــەوەی  كوردســتان ‌و 
ــای  ــە پەن ــان، ل ــە هەورام ــی جوندولئیســام ل ــی  گروپ بون
ــەوەی  ــۆ چاككردن ــوو ب ــدەر نەب ــەوەی ئیســامی، هان بزوتن
ــە 14ی تشــرینی یەكەمــدا،  پەیوەندیــی نێــوان هــەردولا. ل
ــی  ــاندی یەكێتی ــوان ش ــە نێ ــەوە ل ــوار رۆژ كۆبون ــاش چ پ
فەرەیــدون  بــە ســەرۆكایەتیی  نیشــتمانیی كوردســتان 

عەبدولقــادر ئەندامــی مەكتەبــی سیاســی و شــاندی 
مــەلا  ســەرۆكایەتیی  بــە  ئیســامی  بزوتنــەوەی 
بزوتنــەوەی  رابــەری  جێگــری  عەبدولعەزیــز  ســدیق 
بــۆ  پرێــس كۆنفرەنســێك  لــە هەڵەبجــە،  ئیســامی 
راگەیاندنــی ئەنجامــی گفتوگــۆكان بەســترا. هــەردولا 
وتیــان كــە گەیشــتون  پرێــس كونفرەنســەكەدا  لــە 
رێكخســتنەوەی  بــۆ  كۆنكرێتــی  رێككەوتنێكــی  بــە 
ئێــران  پتــەو.  بنەمایەكــی  لەســەر  پەیوەندییــەكان 
رۆڵێكــی دیــاری لــە ئاشــتكردنەوەی هــەردولادا هەبــوو. 
عەبدولقــادر  فەرەیــدون  پرێــس كۆنفرەنســەكەدا  لــە 
ــە  ــرد ك ــو« ناوب ــی دزێ ــە »دیاردەیەك ــامی ب جوندولئیس
لــە ســۆنگەی كــردەوە تیرۆریســتییەكانییەوە »جێــی 
ــا  ــەی »تەنه ــەو كردەوان ــەوە« و ب ــتان نابێت ــە كوردس ل
زەمینــەی دەرپەڕاندنــی خۆی خۆش دەكات«. ســەبارەت 
ــە  ــەر ب ــامیش بەرامب ــەوەی ئیس ــتی بزوتن ــە هەڵوێس ب
ــامی  ــەوەی ئیس ــی بزوتن ــی »برایان ــام، وت جوندولئیس
لــەو رێككەوتنــەی كــە واژۆمان كــردووە، جوندلئیســام و 
كارە تیرۆریســتییەكانی و روداوەكــەی خێڵــی حەمەیــان 
سەرزەنشــت كــردووە و لــەم بارەیــەوە لەگــەڵ ئێمــە 
خۆپاراســتنی  بــۆ  پاســاوهێنانەوەدا  لــە  هاوبیــرن«. 
ــتكردنی  ــكرا سەرزەنش ــە بەئاش ــامی ل ــەوەی ئیس بزوتن

كــردەوە تێرۆریســتییەكانی جوندولئیســامدا، وتــی »رەنگــە 
برایانــی بزوتنــەوە لــە ئێســتادا لــە هەلومەرجێكــی تایبەتــدا 
بــن، چونكــە ناوچەكانیــان تێكهەڵكێشــی ئــەو شــوێنانەن 
ــە  ــن ب ــە نەتوان ــە رەنگ ــە. بۆی ــامیان لێی ــە جوندولئیس ك
ــە  ــەو تاقم ــی، ئ ــە رون ــتەوخۆ و ب ــد و راس ــی بڵن دەنگێك

ــەن«. ــت بك ــوە سەرزەنش دزێ
ناوەڕۆكــی  دەربــارەی  پرســیارێكدا  وەڵامــی  لــە 
رێككەوتنەكــە، وتــی یەكــێ‌ لــە خاڵــە ســەرەكییەكانی 
رێككەوتنەكــە، داننانــە بــە بونــی تەنهــا یــەك دەســەڵات لــە 
كوردســتاندا كــە ئەویــش دەســەڵاتی حكومەتــی هەرێمــە و 
ــەوە، دەســەڵاتەكەی  ــی بگرێت ــەوێ‌ جێ ــك بی ــەر لایەنێ »ه
ناشــەرعییە و دژی رێككەوتنەكــەی ئەمجــارە و هەمــوو 
رێككەوتنەكانــی پێشــترە«. دوا پەرەگــراف ئامــاژە بــوو 
ــە  ــەبارەت ب ــاران. س ــاڵی 1997ی ت ــەی س ــۆ رێككەوتننام ب
پابەندبونــی بزوتنــەوەی ئیســامی بــە رێككەوتنەكــە وتــی 
ئێمــە و هەمــوو  ئیســامی، وەك  بزوتنــەوەی  »دەبــێ‌ 
لــە كارەكانــی  و  بــێ‌  تیــرۆر  دژی  تــر،  رێكخراوەكانــی 
ئاوەدانكردنــەوە و خزمەتگوزاریــدا پشــتیوانی لــە حكومەتی 

ــرێ‌«. ــا بگ ــەروەریی یاس ــە س ــز ل ــكات و رێ ــم ب هەرێ
پاشــان مەلا ســدیق عەبدولعەزیز باســی رێككەوتنەكەی 
كــرد و وتــی »بــە گیانێكــی ئەرێنــی و ســنگێكی فراوانــەوە 

ــان  ــان توانیم ــەوە و هەردولام ــان كۆڵیی ــە بابەتەكەم ل
ــەل و  ــۆ گ ــەت ب ــر و بەرەك ــڕ خێ ــی پ ــە ئەنجامێك بگەین
دەربــارەی  پرسیارێكیشــدا  وەڵامــی  لــە  نیشــتمان«. 
هەڵوێســتی بزوتنــەوەی ئیســامی بەرامبــەر بــە كــردەوە 
ــەوەی  ــی »بزوتن ــام وت ــتییەكانی جوندولئیس تیرۆریس
ــە و هەمــوو كارێكــی  ــەو كاران ئیســامی سەرزەنشــتی ئ
گێرەشــێوێنی دەكات كــە بــۆ كوردســتان و ئەزمونەكــەی 

ــن«. زیانبەخــش ب
ئەندامــی  عەلــی  حاجــی  كامــل  ئــەو،  پــاش 
ــیارێكدا  ــی پرس ــە وەڵام ــامی ل ــەوە ئیس ــاندی بزوتن ش
دەربــارەی ئــەوەی كــە ئاخــۆ بزوتنــەوەی ئیســامی 
پــاش واژۆكردنــی رێككەوتنەكــە، هەڵوێســتێكی رون 
ــام  ــی جەندولئیس ــە كردەوەكان ــەر ب ــكرای بەرامب و ئاش
ــە  ــەوە ك ــەوە دەكەین ــەر ئ ــت لەس ــی »جەخ ــێ‌، وت دەب
پابەنــدی گشــت بڕگەكانــی رێككەوتنەكــە دەبیــن«. 
دەربــارەی كــردەوە تیرۆریســتییەكانیش وتــی »هــەر 
ئەنجــام  تیرۆریســتی  لایەنێكــی سیاســی كــردەوەی 
تەواوكاریــی  لــە  دەكەیــن«.  تاوانبــاری  ئێمــە  بــدا، 
وەڵامەكەشــیدا، رونــی كــردەوە كــە حزبەكــەی »پێشــتر 
بەیاننامــەی دەربــارەی ئــەو كەســانە دەركــردووە كــە 
لەوانــە  جیابونەتــەوە،  ئیســامی  بزوتنــەوەی  لــە 

وتومانــە كــە  و  ئیســامی  و كۆمەڵــی  جوندولئیســام 
ــەوە  ــكەری و رێكخراوەیی ــداری و عەس ــە روی ئی ــە ل ئەمان
پەیوەندییــان بــە حزبەكەمانــەوە نەمــاوە و هــەر كارێكیــش 
لێــی  خۆیــان  دەیكــەن  جیابونەوەیــان(  )پــاش  كــە 
ــی  ــە روداوی خێڵ ــەبارەت ب ــە«. س ــەك ئێم ــیارن ن بەرپرس
حەمــەش باســی كــرد كــە شــێواندنی روخســار و تــەرم لــە 
ئیســامدا پەســندكراو نیــە و هــەر كەســێك ئــەو كارە بــكا 
»سەرزەنشــتی دەكەیــن«. دەربــارەی ئــەوەش كــە بــارەگای 
ــام  ــەڵاتی جوندولئیس ــر دەس ــەی ژێ ــە تەوێڵ ــەی ل حزبەك
هــەر لــەوێ‌ مــاوە، وتــی حزبەكــەی بــەر لــەوەی لــە 
هەڵەبجــە دەرچــێ‌، بــارەگای لــە تەوێڵــە و بەڵخــە هەبــووە 

ــاون. ــەوێ‌ م ــەر ل ــتاش ه و ئێس
ــاوەڕوان  ــتان، وەك چ ــی ئەفغانس ــە جەنگ ــەبارەت ب س
یەكەمــدا  تشــرینی  دووەمــی  نیــوەی  لــە  دەكــرا، 
ئۆپۆزیســیۆنی   نوێنەرایەتیــی  كــە  باكــور  هاوپەیمانیــی 
چەكــداری ئەفغانەكانــی دەكــرد، دەســتی بــە هێرشــەكانی 
ــە بەشــی باكــوری  ــۆ ســەر شــاری مــەزار شــەریف ل كــرد ب
ئەفغانســتان. مــەزار شــەریف چــوارەم گەورەتریــن شــاری 
ئەفغانســتانە. گــورزە ئاســمانییەكان بــەو خەســتییەی كــە 
ئەمریكاییــەكان ئەنجامیــان دەدا، هێزەكانــی تالیبانیــان 
ــە  ــرا ك ــەوەش دەك ــۆ ئ ــادەكاری ب ــوو. ئام ــرد ب هەراســان ك

جەنگەكــە پــێ‌ بنێتــە قۆناغێكــی پێشــكەوتوترەوە. لێــرە 
بــەدواوە پەراوێــزی مانــۆری تالیبــان تەنگەبــەر دەبــێ‌ و 
ــن. ــر دەب ــی بەردەمــی بەرتەســكتر و خنكێنەرت بژاردەكان

جەنگــی  پەلهاوێشــتنی  ناوخــۆ،  ئاســتی  لەســەر 
ــی  ــتان، رۆڵێك ــاو كوردس ــۆ ن ــرۆر ب ــە تی ــی دژ ب جیهانی
دیــاری لــە زیادكردنــی هەماهەنگــی لــە نێــوان یەكێتیــی 
نیشــتمانیی كوردســتان و پارتــی دیموكراتــی كوردســتان 
ــاری  ــدا هۆشــیار زێب ــە 23ی تشــرینی یەكەم ــوو. ل هەب
لــە  پارتــی  دەرەوەی  پەیوەندییەكانــی  لێپرســراوی 
ئێزگــەی  بەشــی كوردیــی  لەگــەڵ  چاوپێكەوتنێكــدا 
ــا  ــام ت ــی جوندولئیس ــی گروپ ــكا« وت ــی ئەمری »دەنگ
ــەم  ــەڵام لەســەر ئ ــاوە »ب ــە م ــارە و تەوێڵ ــە بی ئێســتا ل
نیشــتمانیی كوردســتان  یەكێتیــی  و  ئێمــە  بابەتــە، 
ــۆ  ــن ب ــاوكاری یەكتری ــە و ه ــتمان هەی ــەك هەڵوێس ی

بنبڕكردنــی دیــاردەی تیرۆریــزم لــە كوردســتان«.
ناردنــی  دەربــارەی  لێــدوان  زیادبونــی  لەگــەڵ 
ــە  ــۆ ئەفغانســتان، پێشــبینی دەكــرا ل هێــزی زەمینــی ب
ــكاندنی  ــۆ تێكش ــی ب ــزی زەمین ــدا هێ ــی نزیك ماوەیەك
ــی  ــۆ ئەفغانســتان و جەنگــی زەمین ــردرێ‌ ب ــان بنێ تالیب
ــاڵ  ــە پ ــكا. ل ــێ‌ ب ــت پ ــێ‌، دەس ــەرەوە دەب ــە یەكلاك ك
لێدوانەكانــی تایبــەت بــە ناردنــی هێــزی زەمینــی، 

جموجوڵــی سیاســیش چالاكتــر بــوو. لــەم چوارچێوەیــەدا 
ــە  ــد ك ــون رایگەیان ــف ه ــا جی ــی بریتانی ــری بەرگری وەزی
ــاو خاكــی  ــە ن ــۆ چون ــە ب ــا ئامادەی ــادەی بریتانی ــزی پی هێ
پۆتــن  تــر، ڤلادیمیــر  ئاســتێكی  لەســەر  ئەفغانســتان. 
ــەرۆكی  ــە س ــاوی ب ــتان چ ــە ئۆزبەكس ــیا ل ــەرۆكی روس س
رەببانــی كــەوت.  بورهانەددیــن  ئەفغانســتان  پێشــوی 
ــە  ــان ل ــتی تالیب ــەر دەس ــاڵە 1996دا لەس ــە س ــی ل رەببان
ــووەكان  ــەوە یەكگرت ــان و نەت ــەڵام دەوڵەت ــوو، ب كار خــرا ب
وەك ســەرۆكی شــەرعیی ئەفغانســتان مامەڵەیــان لەگــەڵ 
دەكــرد. پــاش كۆبونەوەكــە، پۆتــن لێدوانــی دا كــە ئامادەیــە 
كۆمەكــی زۆرتــر پێشــكەش بــە هاوپەیمانیــی باكــوری 

ئەفغانســتان بــكات.
ــەد  ــێخ محەم ــۆك ش ــدا ماك ــرینی یەكەم ــە 24ی تش ل
لــە وتارێكــدا بــە ناونیشــانی »لــە ئەفغانســتانەوە بــۆ 
ــرد  ــك ب ــۆ بابەتێ ــتی ب ــراو« دەس ــی لەبیرك ــدا: فایلێك بەغ
ــەڵام  ــوو، ب ــە باســی ســەرەكیی ســالۆنە سیاســییەكان ب ك
ــد.  ــا نەیدەوروژان ــچ و پەن ــێ‌ پێ ــكاوی و ب ــە راش ــەس ب ك
وتارەكــە ئامــاژە بــۆ ئــەوە دەكا كــە ناوەندەكانــی بڕیــار لــە 
واشــنتۆن كەوتونەتــە تاوتوێكردنــی مەســەلەی »بردنــی 
بەغــدا بــۆ نــاو بازنــەی گــورزە ســەربازییەكانی جەنگــی دژی 
تیــرۆر«، بــەڵام هێشــتا ئــەم بابەتەیــان یــەكلا نەكردۆتــەوە. 

وتارەكــە پێــی وایــە ســەرقاڵبونی ئەمریــكا بــە جەنگــی 
ئەفغانســتان، پــرۆژەی ســەپاندنی ســزا زیرەكەكانــی 
ــە  ــە ل ــی ك ــەوە، بەتایبەت ــر نەبردۆت ــدا لەبی بەســەر عیراق
ســایەی جەنگــی دژی تیــرۆردا »ئەگەرەكانــی گۆڕانــكاری 
ــەوەی  ــاش بڕان ــە، پ ــی وتارەك ــش«. بەپێ ــە پێ هاتونەت
جەنگــی ئەفغانســتان، ئەمریــكا دەچێتــەوە ســەر فایلــە 
لەبیركراوەكــەی عیــراق و گــەڕی پــێ‌ دەكاتــەوە و كار 
بــۆ ســەپاندنی ســزا زیرەكــەكان دەكا. وتارەكــە لــەم 
ململانێیــە، دوو ئەگــەر بــەدی دەكا: یەكــەم ئەوەیــە كــە 
عیــراق بــە پرۆژەكــە رازی بــێ‌ و ئەوی تر ئەوەیــە كە رەتی 
بكاتــەوە. بەپێــی وتارەكــە، لــە هــەردوو ئەگــەردا عیــراق 
لــە تەنگانــە دەرناچــێ‌، چونكــە لە ئەگــەری یەكەمــدا، بە 
رازیبونــی بــە پــرۆژەی ســزا زیرەكــەكان، روبەڕوبونــەوەی 
ــۆ  ــەك ب ــەڵام ن ــەوە، ب ــۆی دور دەخات ــە خ ــكەری ل عەس
هەتــا هەتایــە، بەڵكــو تەنهــا بــۆ ماوەیــەك. لــە ئەگــەری 
ــەكان  ــزا زیرەك ــرۆژەی س ــراق پ ــەر عی ــدا، ئەگ دووەمیش
ــكا دەدا و »پاســاوێكی  ــە ئەمری ــوو ب ــەوە، بیان رەت بكات
روبەڕوبونــەوەی  بــۆ  دەســتی«  بــەر  دەخاتــە  چــەور 
ــیكردنەوەكانی  ــە ش ــە ل ــی  وتارەك ــكەری. ناوەڕۆك عەس
مەحمــود مــەلا عیززەتــەوە ســەرچاوە دەگــرێ‌ و بــە 
ــاش  ــە كــە پ ــدا هاوڕای شــێوەیەكی ناڕاســتەوخۆ لەگەڵی

ئەفغانســتان، عیــراق ئامانجــی دووەمــی جەنگــی دژی 
ــێ‌.  ــرۆر دەب تی

ــاز  ــارەی پاشــتریش لەســەر هەمــان رێب ســەروتاری ژم
ــۆ  ــرەوە بانگەشــەی ب ــە گەشــبینییەكی زۆرت رۆیشــتووە و ب
ئــەوە كــردووە كــە »هیــچ كاتێــك وەك ئێســتا، رۆژهەڵاتــی 
وا  و گێژاوێكــی  روداو  بــەردەم  نەكەوتۆتــە  ناوەڕاســت 
كــە گۆڕانــی گــەورە گــەورەی لــێ‌ چــاوەڕوان بكــرێ«. 
هەڵهێنــاوە  پێشكەوتوتریشــتی  هەنگاوێكــی  ســەروتار 
بــۆ  خوســازدانی  و  وەرچەخێنــەر«  »گۆڕانــی  باســی  و 
ــە  ــردووە ب ــراوەكان« ك ــبینیكراو و چاوەڕوانك »روداوە پێش
مەبەســتی »ســود وەرگرتــن لــە هــەر دەرفەتێكــی لــواو كــە 
بەرژەوەندیــی كــورد و دۆســتەكانی و ناوچەكــە بیخــوازی«.

لــە  ئەفغانســتان  جەنگــی  نزیكبونــەوەی  لەگــەڵ 
نەشــاردرایەوە  ئــەوە  ئامانجەكانــی، چیتــر  بەدیهێنانــی 
دانــراوە، كۆتایــی  بــۆ  پلانــی  وەك  جەنگــە،  ئــەو  كــە 
ــژە  ــاوێ‌، درێ ــەل دەه ــو پ ــێ‌، بەڵك ــرۆر ناب ــی دژی تی جەنگ
دەكێشــێ‌ و بــە چەشــنێك مەوداكــەی فــراوان دەكــرێ‌ كــە 
ــە عیــراق، كــە  پــاش تالیبــان شــوێنی تــر بگرێتــەوە، لەوان
ئەمــەش هەمــان ئــەو تێڕوانینەیــە كــە هــەر لــە ســەرەتاوە، 
لــە نــاو ســەركردایەتیی یەكێتیــی نیشــتمانیی كوردســتاندا 
بــاو بــوو. بەغــدا خۆیشــی ترســی ئــەوەی لــێ‌ نیشــتبوو كــە 

ــە ئامانجــی  ــەن ب ــان، بیك ــاش تالیب ــەكان ، پ ئەمریكیی
دووەمیــان. لێدوانــی جێگــری ســەرۆكی وەزیرانــی عیراق 
دەربــارەی ئەگــەری هێرشــی ئەمریــكا بــۆ ســەر عیــراق، 
ــی  ــوو. جێ ــی راســتەقینە ب رەنگدانــەوەی نیگەرانییەك
ســەرنجیش بــوو كــە وەزیــری بەرگریــی ئەمریــكا دۆنالــد 
ــتێك  ــدا پەیوەس ــەوڵ ب ــدا ه ــە لێدوانێكی ــفیلد ل رامس
لــە نێــوان بەغــدا و رێكخــراوی قاعیــدە بدۆزێتــەوە، 
ــە  ــان هەی ــە زانیاریی ــرد ك ــەوە ك ــۆ ئ ــاژەی ب ــك ئام كاتێ
كــە یەكــێ‌ لــەو 19 كەســەی بەشــدارن لــە هێرشــەكانی 
11ی ئەیلولــی، چــاوی بــە ئەفســەرێكی هەواڵگریــی 
عیــراق كەوتــووە. هەرچەنــد رامســفیلد مەســەلەكەی بــە 
هەڵپەســێردراوی هێشــتەوە و وتــی دەزگا ئەمنییــەكان 
خەریكــی لێكۆڵینــەوەن لــەم بارەیــەوە، بــەڵام ئــەو، بــە 
ــی  ــر باســی عیراق ــی زب ــە زمانێك شــێوەیەكی گشــتی، ب

ــێ‌ بوەشــێنرێ‌. ــورزی ل ــی گ ــە دوریشــی نەزان ــرد، ب ك
ــكردنی  ــەی باس ــە میان ــوو، ل ــار ب ــەم ج ــە یەك ئەم
ــاش  ــە دەشــێ‌ پ ــدا ك ــراو و بەدناوەكان رژێمــە نەفرەتلێك
تالیبــان گورزیــان لــێ‌ بوەشــێنرێ‌، بــە نــاو نــاوی رژێمــی 

ــرێ‌. ــی و راشــكاوانە بهێن ــە رون ــراق ب عی
لــە ســەرەتای تشــرینی دووەم بــەدواوە، دەنگوباســی 
چڕكردنــەوەی هێرشــی ئاســمانی بــۆ ســەر كابولــی 

لــەو ماوەیــەدا  و  زیــادی كــرد  پایتەخــت و قەندەهــار 
هێزەكانــی ئۆپۆزیســیۆن، بــە پشــتیوانیی هێزی ئاســمانیی 
كــرد،  پێشــڕەوییان  شــەڕدا  بەرەكانــی  لــە  ئەمریــكا، 
ــەڕی  ــردەوە، ش ــە ك ــول. ب ــەری كاب ــە دەوروب ــی ل بەتایبەت
كابــول لــە روی عەســكەرییەوە بــەرەو یەكلابونــەوە دەچــوو 
ــاوەی  ــە م ــیۆن ل ــی ئۆپۆزیس ــرا هێزەكان ــاوەڕوان دەك و چ

ــرن. ــەردا بگ ــتی بەس ــوودا دەس ــد رۆژی داهات چەن
لــە تشــرینی دووەمــی 2001دا ئەفغانســتان شــەڕی 
گــەورەی بــە خۆیــەوە بینــی. لــە روی عەســكەرییەوە، 
لەســەر  بــوو  بــەردەوام  ئەمریــكا  ئاســمانیی  هێــزی 
پڕوكانــدن و شــپرزەكردنی هێزەكانــی تالیبــان. لەســەر 
باكــور،  ئۆپۆزیســیۆنی  هاوپەیمانیــی  هێزەكانــی  زەوی، 
ــە  ــە چەتــری ئاســمانیی ئەمریكایــی، ل ــە ســودوەرگرتن ل ب
پێشــڕەویدا بــون. لــە 3ی تشــرینی دووەمــدا هاوپەیمانــی 
رایگەیانــد كــە دەســتی بەســەر ناوچــەی كۆبرۆكــدا گرتــووە 
كــە 70 كیلۆمەتــر لــە باشــوری شــاری مــەزار شــەریفەوەیە 
و 800 چەكــداری تالیبانیــش پەیوەندییــان پێــوە كــردووە. 
ــەو تەڵەیــەی كــە تالیبــان تێــی كەوتبــوو،  ــە ســۆنگەی ئ ل
هەواڵــی پەیوەندیكردنــی بەشــێك لــە هێزەكانــی بــە بەرەی 

ــردرا.  ــایی نەدەژمێ ــتێكی نائاس ــە ش ــیۆنەوە، ب ئۆپۆزیس
ــە هێرشــە چــڕە ئاســمانییەكانی  ــە ل دوای چــوار هەفت

ــە  ــوپا كەوت ــی س ــتان، فەرماندەی ــە ئەفغانس ــكا ل ئەمری
بــۆ  زەمینــی  هێــزی  ناردنــی  پرســی  تاوتوێكردنــی 
ــنتۆن  ــە واش ــتی، ل ــێوەیەكی گش ــە ش ــتان. ب ئەفغانس
دوو بۆچونــی جیــاواز لــەم بارەیــەوە هەبــوو یەكێكیــان 
ــۆ  ــی ب ــزی زەمین ــووە هێ ــەوە هات ــی ئ ــوو كات ــی واب پێ
دوای  شــەڕەكە،  ئــەوەی  بــۆ  بنێــردرێ‌  ئەفغانســتان 
شــڕكردن و پڕوكاندنــی هێزەكانــی تالیبــان، لــە كەمترین 
مــاوەدا بــە لایەكــدا بخــرێ‌. رایەكــی تــر وای بــۆ دەچــوو 
ــاكات  ــی ن ــزی ئەمریكای ــی هێ ــە ناردن ــت ب ــە پێویس ك
ــی  ــی هاوپەیمانی ــە هێزەكان ــە پشــت ب ــەت هەی و دەرف
باكور ببەســترێ‌ بــۆ بەدیهێنانــی ئامانجــەكان. لایەنگرانی 
رای دووەم نەیاندەشــاردەوە كــە دەشــێ‌ پشــت بەســتن 
ــەڵام  ــەوە، ب ــژ بكات ــەڕ درێ ــاوەی ش ــیۆن م ــە ئۆپۆزیس ب
ــێ‌ و  ــكا دادەبەزێن ــی ئەمری ــی هێزەكان ــتی زیانەكان ئاس
ــە  ــەوە. ب ــكا دەكات ــۆڵ ئەمری ــە ك ــی زەوی ل ئەركــی گرتن
ــەوێ‌  ــەم، دەردەك ــاوەكانی رای یەك ــە پاس ــەوە ل قوڵبون
ــە  ــەوە دەیانڕوانیی ــە گومان ــە ب ــەم رای ــی ئ ــە لایەنگران ك
ــی  ــی هاوپەیمانی ــە هێزەكان ــتن ب ــت بەس ــژاردەی پش ب
ــای ئۆپۆزیســیۆن ســنوردارە  ــوو توان ــان وا ب باكــور و پێی
و لــە شــەڕێكی ســەختدا دژی دوژمنێكــی دڕی وەك 

ــڕێ‌. ــەرەوە بگێ ــی یەكلاك ــێ‌ رۆڵێك ــان، ناتوان تالیب

ــە گــەرم و گــوڕی  ــە هــەر ب ــەم بابەت مشــتومڕ لەســەر ئ
مایــەوە. بــەڵام پەنتاگــۆن رای وا بــوو كــە لــە كۆتاییــدا هــەر 
ــەڵام  ــردرێ‌، ب ــتان بنێ ــۆ ئەفغانس ــی ب ــزی زەمین ــێ‌ هێ دەب
ــەوەی كــە  ــدازەی ئ ــە ئەن ــەوە ب ــەم بارەی ــی ل بەرچــاو رونی
رەوشــەكە پێویســتی پــێ‌ بــوو، لــە ئاســتێكی بــەرزدا نەبــوو.

ــەواوی  ــە ت ــە ب ــەدا بارودۆخەك ــەو ماوەی ــرد ل زۆری نەب
11ی  لــە  كەوتنــە گــەڕ.  خێراتــر  پێشــهاتەكان  و  گــۆڕا 
نایــە  پێــی  ئەفغانســتان  جەنگــی  دووەمــدا  تشــرینی 
ــی ئۆپۆزیســیۆن  قۆناغێكــی هەســتیارەوە، كاتێــك هێزەكان
كۆنترۆڵــی ویلایەتــی بامیانیــان كــرد و لــە رۆژئاواشــدا 
ــەر  ــانە س ــش هەڵكش ــە باكوری ــان دا، ل ــارۆی هیراتی گەم
خێرایانــەدا،  بەســەرهاتە  ئــەو  جەنجاڵــی  لــە  قەنــدوز. 
نــاوی كابولــی پایتەختیــش هاتــە نــاو ناوانــەوە. لــەو 
هەلومەرجــەدا هاوپەیمانیــی باكــور لــە لێدوانێكــدا كــە 
ئــەوەی لــێ‌ دەخوێندرایــەوە كــە روخانــی رژێمــی تالیبــان 
نزیــك بۆتــەوە، رایگەیانــد كــە لایەنەكانــی ئۆپۆزیســیۆن تــا 
ــز  ــك نەكــەون، هێ ــازە رێ ــی ت ــی حكومەت لەســەر پێكهێنان
بــەرەو كابــول ناجوڵێنــن. لێدوانەكــە نیشــانی دەدا كــە 
پێشــڕەویكردن بــەرەو كابــول بڕاوەتــەوە و تاڵیبــان چانســی 
مانــەوەی نیــە. لــە مــاوەی 48 ســەعاتدا پێشــهاتەكان 
دووەمــدا  تشــرینی  13ی  لــە  و  كەوتنــە گــەڕ  خێراتــر 

هێزەكانــی هاوپەیمانیــی باكــور چونــە نــاو كابــول و 
دانیشــتوانی شــار رژانــە ســەر شــەقامەكان و بــە خۆشــی 

ــردن. ــێ‌ ك ــوازییان ل ــادییەوە پێش و ش
رژێمــی  روخانــی  و  ئەفغانســتان  پێشــهاتەكانی 
ــە 14ی  ــەوە. ل ــان دای ــە كوردســتانیش دەنگی ــان، ل تالیب
نــوێ«  »كوردســتانی  رۆژنامــەی  دووەمــدا  تشــرینی 
تێیــدا  بڵاوكــردەوە،  ئەسەســەردی  فەریــد  وتارێكــی 
ــە  ــی ب ــی جیهان ــكا »رێبەرایەتیكردن ــە ئەمری ــوو ك هاتب
هــۆی جەنگــی ئەفغانســتانەوە، لانــی كــەم بــۆ چارەكــە 
ــەلەكە  ــە مەس ــردووە« و وای ل ــۆگەر ك ــەدەیەك مس س
»رێبەرایەتیــی  ئەفغانســتان  جەنگــی  كــە  روانــی 
ــە  ــر، ب ــدا چیت ــكای هان ــپاند و ئەمری ــكای چەس ئەمری
ئەنــدازەی جــاران، ســڵ لــە بەكارهێنانــی هێــز، لــە 
ــە،  ــی وتارەك ــەوە«. بەپێ ــان، نەكات ــی جیه ــەر جێیەك ه
هەڵســوكەوتی تونــدڕەوە فەندەمەنتالیســتەكان بۆتــە 
ــاك  ــی ت ــێ‌ جیهان ــكا بتوان ــە »ئەمری ــەوەی ك ــەی ئ مای

جەمســەری بەســەر هەمووانــدا بســەپێنێ«. 
لــە كوردســتاندا دەســتەبژێری ســكولار بە شــێوەیەكی 
گشــتی روخانــی رژێمــی تالیبانــی بــە هەنگاوێكــی 
گرنــگ بــۆ نەهێشــتنی تیرۆریــزم دایــە قەڵــەم. رۆژنامەی 
»كوردســتانی نــوێ« لــە 18ی تشــرینی دووەم بــە دواوە 

دەســتەبژێری  لەگــەڵ  خێــرای  چاوپێكەوتنێكــی  ریــزە 
سیاســیی كــورد دەربــارەی لێكەوتەكانــی هەرەســهێنانی 
ســكرتێری  عەزیــز  قــادر  كــرد.  ســاز  تالیبــان  رژێمــی 
حزبــی زەحمەتكێشــان وتــی ئەفغانســتان لــە ســایەی 
حوكمڕانیــی تالیبانــدا »گەورەتریــن بنكــەی رێكخــراوە 
تیرۆریســتییەكانی جیهــان بــووە، لەســەروی هەموویانــەوە 
ــرس و  ــە بەرپ ــن لادن ك ــامە ب ــدەی ئوس ــراوی قاعی رێكخ
بــە  دژ  تیرۆریســتییەكانی  زۆربــەی كارە  جێبەجێــكاری 
ئەمریكایــە، لەســەروی هەموویانــەوە ئۆپەراســیۆنەكانی 
11ی ئەیلولــی 2001ی نیوویــۆرك و واشــنتۆن« و رای وا بــوو 
كــە روخانــی رژێمــی تالیبــان لــە ئەفغانســتان كاریگەریــی 
راســتەوخۆی لەســەر رێكخــراو و گروپــە تیرۆریســتییەكانی 
دی دەبــێ‌ لــە جیهانــدا«. لــە 20ی تشــرینی دووەمــدا 
ــی  ــیی پارت ــی سیاس ــی مەكتەب ــدی ئەندام ــوبحی مەه س
جەنگــی  كــە  دەربــڕی  وای  كوردســتان  كۆمۆنیســتی 
جیهانیــی دژی تیــرۆر بــە روخانــی رژێمــی تالیبــان كۆتایــی 
ــەرەكیی  ــێوازی س ــێ‌ و ش ــەردەوام دەب ــو »ب ــەت، بەڵك نای

ــێ«. ــەربازی دەب ــری س ــەوەش، زەب روبەڕوبون
ــاردەی  ــی »دی ــۆ تاوتوێكردن ــدا ب ــەی هەوڵەكان ــە میان ل
لەســەر  پێداگیریــی  بــۆ  پاڵنەرەكانــی  و  تالیبــان« 
جێبەجێكردنــی دەقاودەقــی شــەریعەت، فەرید ئەسەســەرد 

ــوێ«  ــتانی ن ــەی »كوردس ــە رۆژنام ــە ل ــدا ك ــە وتارێك ل
ــردەوە كــە  ــەر ئــەوە ك ــی لەس ــردەوە، جەخت ــاوی ك ب
ــتورە  ــت ئەس ــەریعەت پش ــی ش ــی جێبەجێكردن چەمك
ــە و  ــەر نی ــان لەس ــە كۆدەنگیی ــەك ك ــد بەهای ــە چەن ب
ــەش  ــە ئەم ــن ك ــە دەكرێ ــش راڤ ــێوەی جیاوازی ــە ش ب
تێكــڕای چەمكەكــە تەمومــژاوی دەكات. بــە بــڕوای 
ئــەو، چەمكــی جێبەجێكردنــی شــەریعەت لــە مۆدێلــی 
زەمــان  گۆڕانــی  و  مۆدێرنێزەكردنــە  دژی  تالیبانــدا 
ناســەلمێنێ‌ و تێكەڵەیــە لــە وەهابیــزم و كەڵچــەری 
ــەو  ــەكان. ئ ــەردەمە تاریك ــروڕای س ــی و بی دەرەبەگایەت
پــێ‌ لەســەر ئــەوە دادەگــرێ‌ كــە لــە جێبەجێكردنــی 
شــەریعەتدا نمونەیەكــی یەكگرتــوو نیــە و ئەمــەش بــەو 
ســەرەنجامە دەگات كــە هــەر كۆمەڵگایەكــی ئیســامی 
بەپێــی ئاســتی پەرەســەندنی كۆمەڵایەتیــی و رادەی 
شارســتانیبونی، بــەو چەشــنە شــەریعەت جێبەجــێ‌ بــكا 
كــە بەگونجــاو و دروســتی دەزانــێ‌. وتارەكــە ئیســامی 
تالیبــان بــە »نمونەیەكــی پرشــنگداری ئیســام« دانانــێ‌ 
و كڕۆكــی تێڕوانینەكــەی لــەوەدا چــڕ دەكاتــەوە كــە 
ــی  ــە پراكتیزەكردن ــای وش ــە مان ــان »ب ــی تالیب ئەزمون
شــەریعەت نەبــوو، بەڵكــو پراكتیزەكردنــی ئــەو مۆدێلەیە 

ــرد«. ــۆ دەك ــەی ب ــان بانگەش ــە تالیب ك

روخانــی رژێمــی تالیبــان تەنهــا رۆژئــاوای ئاســودە 
نەكــرد، بەڵكــو ئێرانیشــی دڵخــۆش كــرد. تالیبــان شــیعەی 
ــە  ــدا ل ــاوەی حوكمڕانیی ــە م ــا و ل ــڕا دادەن ــە لادەر و گوم ب
ــد شــوێنێك كۆمەڵكوژیــی شــیعەی  ــە چەن ئەفغانســتان، ل
ــی  ــان نەیارێك ــی تالیب ــە نەمان ــران ب ــە ئێ ــام دا. بۆی ئەنج
ــۆ  ــوو ب ــۆوە. ســەربار، دەســتاوەڵا ب ــە كــۆڵ ب سەرســەختی ل
ــتانی  ــە كوردس ــۆی ل ــی خ ــورخواردنی بەرژەوەندییەكان مش
عیــراق. لــە ســاڵی 1997دا ئێــران دەســتێكی باڵای لــە نزیك 
كردنــەوەی یەكێتیــی نیشــتمانیی كوردســتان و بزوتنەوەی 
ئیســامیدا هەبــوو، هــەر بــە سەرپەرشــتیی ئەویــش، 
ــی  ــەوە و رێككەوتن ــاران كۆبون ــە ت ــەردوولا ل ــی ه نوێنەران
ئاشــتییان واژۆ كــرد. بــەڵام پــاش چــوار ســاڵ لــە واژۆكردنی 
ــتان  ــتمانیی كوردس ــی نیش ــەم یەكێتی ــە، ه رێككەوتنەك
هــەم ئێــران لــەو بڕوایەدا بــون كــە رێككەوتنەكە پێویســتی 
بــە پێداچونــەوە هەیــە. لــە مــاوەی ئــەو چــوار ســاڵەدا، زۆر 
شــت لــە كوردســتانی عیــراق گــۆڕا بــوو. یەكــەم، لــە كاتــی 
ــەوەی  ــە ســاڵی 1997، بزوتن ــەدا ل ــی رێككەوتنەك واژۆكردن
ــد  ــوو، بــەڵام پاشــان چەن ئیســامی حزبێكــی یەكگرتــوو ب
و  ئیســامی  بــۆوە كــە كۆمەڵــی  لــێ‌ جیــا  گروپێكــی 
جوندولئیســامیان لــێ‌ پێــك هــات. بۆیــە لــە ســاڵی 2001دا 
بزوتنــەوەی ئیســامی هەمــان بزوتنــەوە ئیســامییەكەی 

ســاڵی 1997 نەبــوو. ئــەم رەوشــە وای كــرد بــە شــداری 
پــێ‌ كردنــی كۆمەڵــی ئیســامی لــە رێككەوتنەكــەدا 
ــەو قەڵەمــڕەوەی كــە  ــێ‌. دووەم، ئ شــتێكی پێویســت ب
ــی  ــامی و كۆمەڵ ــەوەی ئیس ــەڵاتی بزوتن ــر دەس ــە ژێ ل
ئیســامیدا بــوو، جوندولئیسلامیشــی لــێ‌ بــوو. ئەمــەش 
ئەوەیــە  یەكەمیــان  دەكەوتــەوە:  لــێ‌  دوو كێشــەی 
ئەســتەم  تێكهەڵكێشــبونەوە،  ئــەو  هــۆی  بــە  كــە 
ئۆپەراســیۆنی فــراوان دژی  بــوو هێــزی پێشــمەرگە 
جوندولئیســام ئەنجــام بــدات و ناوچەكانــی لــێ‌ پــاك 
ــی  ــە چەكدارەكان ــوو ك ــەوە ب ــیان ئ ــەوە. دووەمیش بكات
و  دەكــرد  دزەیــان  ناوچانــەوە  لــەو  جوندولئیســام 
ــان  ــاند و پاش ــمەرگە دەوەش ــزی پێش ــە هێ ــتیان ل دەس

ــان. ــۆ بنكەكانی ــەوە ب دەگەڕان
یەكێتیــی نیشــتمانیی كوردســتان بــەردەوام بــوو 
لەســەر فشــار خســتنە ســەر هــەردوو حزبــی بزوتنــەوەی 
ــاندنەوەی  ــۆ هەڵوەش ــامی ب ــی ئیس ــامی و كۆمەڵ ئیس
ئەندامانــی  كــە  روانگەیــەوە  لــەو  جوندولئیســام، 
دوو  لــەو  یەكــێ‌  ئەندامــی  بنەڕەتــدا  لــە  گروپەكــە 
حزبــەن یاخــود پەناگەیــان بــۆ دابیــن نەكــەن یاخــود لــێ‌ 
ــرش  ــر دەســەڵاتیانەوە هێ ــی ژێ ــە ناوچەكان ــن ل نەگەڕێ
بكەنــە ســەر پێشــمەرگە. فشــاری دوو حزبەكــە ئەنجامی 

یەكلاكــەرەوەی لــێ‌ نەكەوتــەوە، چونكــە ئەندامانــی گروپی 
ــرن و  ــەس بگ ــە ك ــوێ‌ ل ــون گ ــادە نەب ــام ئام جوندولئیس

ــوڕی. ــدڕەوەی و مله ــەر تون ــون لەس ــەردەوام ب ب
ئێرانییــەكان لــە تێڕوانینەكانــی یەكێتیــی نیشــتمانیی 
كوردســتانەوە زۆر نزیــك بــون. ئەمــەش هانــی دان بكەونــە 
گــەڕ بــۆ كاراكردنــەوە و فراوانكردنی كایــەی رێككەوتننامەی 
ژێــر  بــۆ  ئیســامی  هێنانــی كۆمەڵــی  و   1997 ســاڵی 

ــەی. چەترەك
لــە تشــرینی دووەمی 2001دا شــاندێك بە ســەرۆكایەتیی 
كۆســرەت رەســول عەلــی لــە تــاران نوێنەرایەتیــی یەكێتیــی 
نوێنەرانــی  لەگــەڵ  و  كــرد  كوردســتانی  نیشــتمانیی 
ــداریی  ــامی بەش ــی ئیس ــامی و كۆمەڵ ــەوەی ئیس بزوتن
ئێــران  سەرپەرشــتیی  بــە  دایەلۆگێكــدا كــرد كــە  لــە 
ــی  ــۆ هەماهەنگ ــان ب ــۆكان بنەمایەكی ــوو. گفتوگ بەڕێوەچ
ــە  ــەن هێنای ــوان هــەر ســێ‌ لای ــە نێ و لێــك تێگەیشــتن ل
ــەی  ــەروتاری رۆژنام ــدا س ــرینی دووەم ــە 22ی تش دی. ل
ــە ناوەڕۆكــی  »كوردســتانی نــوێ‌« بــەم جــۆرە گوزارشــتی ل
بــە  »كۆبونــەوەكان  كــە  كــرد  تــاران  كۆبونەوەكانــی 
ــە  ــە دەچێت ــات ك ــان ه ــەك كۆتایی ــی بەڵگەنامەی واژۆكردن
پــاڵ رێككەوتنەكــەی تارانــەوە و هەنــدێ‌ لــەو وردەكارییانــە 
دەســتەبەر دەكات كــە بــۆ جێبەجێكردنــی رێككەوتننامــەی 

پێویســتن،  ئەمــڕۆدا  هەلومەرجــەی  لــەم  تــاران 
دیاریكردنــی  و  زەمینــە  ســازكردنی  بــۆ  بەتایبەتــی 
میكانیزمــی هاوبــەش لــە نێــوان یەكێتیــی نیشــتمانیی 
بزوتنــەوەی  و  ئیســامی  كۆمەڵــی  و  كوردســتان 
ئیســامی تــا گوشــاری جۆراوجــۆر و پێویســت بێتــە 
ئــارا بــۆ بەدیهێنانــی ســتراتیجی هاوبــەش بەرامبــەر بــە 
گروپــی جوندولئیســام كــە خــۆی لــە هەڵوەشــاندنەوەی 

ــەوە«. ــەدا دەبینێت ــەو گروپ ئ
لــە 23ی تشــرینی دووەمــدا یەكــەم بەڵگــەی بەهێــز 
لەســەر بونــی چەكــداری بیانــی لــە نــاو ریزەكانــی گروپی 
جوندولئیســام دەركەوت، كاتێــك رۆژنامەی »وەتەن«ی 
ئوردونــی بــاوی كــردەوە كــە چــوار هاووڵاتیــی ئوردونــی 
ــوردون  ــە ئ ــتر ل ــوژراون. پێش ــراق ك ــتانی عی ــە كوردس ل
ــتان  ــە ئەفغانس ــە ل ــوار ئوردونییەك ــە چ ــوو ك ــاو ب وا ب
كــوژراون، بــەڵام دواتــر رۆژنامەكــە هەواڵەكــەی راســت 
ــە  ــە ل ــوار ئوردونییەك ــە چ ــردەوە ك ــاوی ك ــردەوە و ب ك
ئەفغانســتان نەكــوژراون، بەڵكــو لــە ناوچــەی هەڵەبجــە 
ــام و  ــی جوندولئیس ــوان گروپ ــە نێ ــدا ل ــە پێكدادانێك ل
یەكێتیــی نیشــتمانیی كوردســتان كــوژراون. رۆژنامەكــە 
ــردەوە  ــاوی ك ــوژراوەكان ب ــە ك ــێ‌ ل ــرای یەك ــە زاری ب ل
ئەیلولــدا  27ی  لــە  پێكدادانێكــدا  لــە  براكــەی  كــە 

كــوژراوە و ســێ‌ كەســەكەی تریــش لــە 5ی تشــرینی 
یەكەمــدا كــوژراون. رۆژنامەكــە ئامــاژەی بــۆ ئــەوە كــردووە 
كــە هــەر چــوار ئوردونییەكــە ســەر بــە رێكخــراوی قاعیــدەن 
و لــە ئەفغانســتان مەشــقی عەســكەرییان پــێ‌ كــراوە، ســێ‌ 

ــردووە. ــە چاچانســتان شــەڕیان ك ــەر ل ســاڵیش لەمەوب

كۆبەند:
ئیســامیی  بزوتنەوەیەكــی  تالیبــان  *بزوتنــەوەی 
ســوننەگەرایە، لــە ســاڵی 1994دا لەســەر دەســتی مــەلا 
ئەندامەكانــی  زۆربــەی  و  دامــەزراوە  عومــەر  محەمــەد 
خوێندنگــە  پەشــتۆنەكانی  رەگــەز  بــە  خوێنــدكارە  لــە 
ــووە و  ــتان ب ــوری ئەفغانس ــەڵات و باش ــی رۆژه ئاینییەكان

وەرگرتــووە. خوێندكارانــەوە  لــەو  ناوەكەشــی 
ســوپایی  دامــەزراوەی  پشــتیوانیی  بــە  تالیبــان 
پاكســتان، جەنگــی لــە دژی هەمــوو گروپە ئیســامییەكانی 
پێوانەییــدا  ماوەیەكــی  لــە  و  راگەیانــد  ئەفغانســتان 
ــتاندا  ــۆڕی ئەفغانس ــی پانوپ ــەر قەڵەمڕەوێك ــتی بەس دەس
ــدا، تالیبــان  ــە یەكــەم پەلوپــۆ هاوێشــتنی گەورەی گــرت. ل
ــرد،  ــرت و زۆری نەب ــاردا گ دەســتی بەســەر شــاری قەندەه
لــە ماوەیەكــی كەمــدا، دەســتی بەســەر 12 ویلایەتــدا 
گــرت. لــە ســاڵی 1995دا دەســتی بەســەر هیراتــدا گــرت لــە 



76

یەکێتیی نیشتمانیی کوردستان و
رەهەندەکانی جەنگی جیهانیی دژ بە تیرۆر

ــە ســاڵی 1996دا  ــاوادا و زۆری پــێ‌ نەچــوو ل ــەری رۆژئ ب
دەســتی بەســەر كابولــی پایتەختــدا گــرت و میرنشــینی 
ئیســامیی ئەفغانســتانی راگەیانــد. لەســەر ئاســتی 
ــە  ــدا ب ــە جیهان ــەت ل ــێ‌ دەوڵ ــا س ــی، تەنه نێودەوڵەت
شــێوەیەكی فەرمــی دانیــان بەحكومەتەكــەی تالیبانــدا 
نــا، ئەوانیــش پاكســتان و عەرەبســتانی ســعودی و 

ــن. ئیمارات
پاڵنــەری  ســۆنگەی  لــە  تالیبــان،  *بزوتنــەوەی 
ــەڵ  ــتراتیجیی لەگ ــی س ــەوە، هاوپەیمانی ئایدیۆلۆلۆژیی
پێكهێنــا،  لادن  بــن  ئوســامە  قاعیــدەی  رێكخــراوی 
داڵــدەی ســەركردەكانی دا لــە ئەفغانســتان و پــاش 
ــۆرك و  ــەر نیووی ــۆ س ــی 2001 ب ــەكانی 11ی ئەیلول هێرش
واشــنتۆن، رازی نەبــوو رادەســتی ئەمریكایــان بــكا.

*تالیبــان پەیــڕەوەی لــە رێبــازی دیۆبەنــدی دەكا كە 
ــی  ــە لای جێبەجێكردن ــە، ب ــوری رۆژئاوایی زۆر دژی كەلت
دەقــاودەق و رەهــای شــەریعەتی ئیســامدا دادەشــكێنێ‌ 
ــڕەوەكان رەت  ــە میان ــە فیقهیی ــزە و تێڕوانین و مۆدێرنێ

دەكاتــەوە.
*لەگــەڵ روخانــی تالیبــان لــە ســاڵی 2001، وردە 
پێداویســتییەكانی  ســازكردنی  ئەمریــكا كەوتــە  وردە 
ــەو  ــی. ل ــراق و روخاندن ــی عی ــە رژێم ــن ب تەنگهەڵچنی

ماوەیــەدا تێبینیــی ئــەوە دەكــرێ‌ كــە سیاســەتی دەرەوەی 
ئەمریــكا زۆر بــە چــڕی لــە ژێــر كاریگەریــی روداوەكانی 11ی 
ــدا  ــە جەنگــی عیراق ــەڵام ل ــی 2001 دا هەڵســوڕاوە. ب ئەیلول
لــە ســاڵی 2003، ئەمریــكا لــە گوتــاری راگەیەندراویــدا 
كەمتــر باســی جەنگــی جیهانیــی دژی تیــرۆری كــرد و زۆرتر 
جەختــی كــردە ســەر داماڵینــی چەكــی كۆكــوژی عیــراق و 

ــەی. ــە رژێمــە دكتاتۆرەك ــراق ل ــی عی ــی گەل رزگاركردن

پاشكۆی ژمارە )1(

راگەیەندراوی مەكتەبی سیاسی
 دەربارەی هێرشەكانی سەر نیوویۆرك و واشنتۆن

مەكتەبــی سیاســیی یەكێتیــی نیشــتمانیی كوردســتان 
پــێ‌  ئــەو كارەســاتەی  هەواڵــی  زۆرەوە  داخێكــی  بــە 
ــەو كــردەوە  ــە ئەنجامــی ئ ــكا ل ــی ئەمری گەیشــت كــە گەل
تاوانكارییــەدا دوچــاری بــووە كــە ســەرلەبەیانیی رۆژی 
ــنتۆنی  ــۆرك و واش ــارەكانی نیووی ــی 2001دا ش 11ی ئەیلول
گرتــەوە و زیانــی گــەورەی گیانــی و دارایــی لــێ‌ كەوتــەوە.

كــە  كاتێكــدا  لــە  كەسەربارەشــەوە  بۆنــە  بــەم 
دەكەیــن،  ئەمریــكا  گەلــی  لــە  گــەرم  سەرەخۆشــیی 
ــدی  ــە تون ــەوا ب ــەكان، ئ ــوكاری قوربانیی ــی كەس بەتایبەت
ــان ئەنجــام  ــردەوە تاوانكارانەی ــەو ك ــە ئ ــەو كەســانەی ك ئ
ــە  ــەی ل ــاوە و ئەوان ــۆ دان ــەیان ب ــەی نەخش داوە و ئەوان
پشــتیانەوەن مەحكــوم دەكەیــن و پشــتگیریی راوەدونــان 
و ســزادانی توندیــان دەكەیــن لــە هــەر كۆییــەك بــن، بــۆ 
ئــەوەی ببنــە پەنــد بــۆ هــەر كەســێك بیــر لــەوە بكاتــەوە 
ــە  ــكات ك ــڕەو ب ــدا پەی ــە كاركردن ــتی ل ــێوازی تیرۆریس ش
ــە دەســتدانی خەڵكــی بــێ‌ دەرەتــان  ببێتــە هــۆی گیــان ل

یاخــود رێكخســتنی چالاكیــی تیرۆریســتی و هاندانــی. 
ــەرافەتمەندانە  ــوێنێكی ش ــزم رێوش ــك تیرۆری ــچ كاتێ هی
نەبــووە بــۆ گەیشــتن بــە ئامانجــی خــوازراو لــە هــەر كوێیــەك 
ــە  ــا دەبێت ــوهەوایەكدا و تەنه ــەرج و كەش ــەر هەلوم ــە ه و ل
ــە  ــە و دوركەوتن ــە هەی ــەیەی ك ــەو كێش ــی ئ ــۆی ئاڵۆزكردن ه

ــەركردنی. ــە چارەس ل
ــتان  ــتمانیی كوردس ــی نیش ــیی یەكێتی ــی سیاس مەكتەب
جارێكــی تــر رێبــازی مەبدەئیــی چەســپاوی خــۆی ســەبارەت 
بــە مەحكومكــردن و سەرزەنشــتكردنی تیرۆریــزم دوپــات 
دەكاتــەوە، ســەرەڕای ئــەو هەمــوو جــۆرە زوڵــم و چەوســانەوە 
ــان ســاڵەهای ســاڵە دوچــاری  ــە گەلەكەم و جینۆســایدەی ك
ــە راســت  ــاوەڕی چەســپاوی ب ــش لەســۆنگەی ب ــووە، ئەوی ب
و دروســتیی رێبــازی دیموكراتیــی جەمــاوەری لــە تێكۆشــاندا 
بــۆ گەیشــتن بــە وەدیهێنانــی ئامانجەكانــی گەلەكەمــان 
لەمــەڕ ئــازادی و ئاشــتی و ســەقامگیری و پیادەكردنــی مافــی 
ــەوەی  ــاوەڕی ب ــۆنگەی ب ــا لەس ــین، هەروەه ــارەی خۆنوس چ
كــە تیرۆریــزم كارێكــی بێــزراوە و پێچەوانــەی گشــت بەهــا و 

ــە. ــە مرۆییەكان داب و نەریت
       مەكتەبی سیاسیی 

       یەكێتیی نیشتمانیی كوردستان
        قەڵاچوالان 12/ 9/ 2001

پاشكۆی ژمارە )2(

نیشــتمانیی  یەكێتیــی  هاوبەشــی  راگەیەنــدراوی 
ــارەی  ــتان دەرب ــی كوردس ــی دیموكرات ــتان و پارت كوردس

2001 ئەیلولــی  11ی  روداوەكانــی 

ــی  ــاش روداوەكان ــی پ ــەنگاندنی بارودۆخ ــۆ هەڵس ب
مەكتەبــی  هــەردوو  ئەمریــكا،  2001ی  ئەیلولــی  11ی 
سیاســیی پارتــی دیموكراتــی كوردســتان و یەكێتیــی 
نیشــتمانیی كوردســتان، لــە رۆژی 15ی ئەیلولــی 2001دا 
ــارەی  ــە دەرب ــی بابەتییان ــاش وتووێژێك ــەوە. پ ــۆ بون ك
روداوەكان و كاریگــەری و ئەنجامەكانــی، گەیشــتنە ئــەم 

ــوارەوە: ــەی خ خاڵان
ــوو  ــە هەم ــتییانە ب ــی كاری تیرۆریس 1- تاوانباركردن
ــی.  ــی و ناوخۆی ــتی جیهان ــەر ئاس ــێوەكانییەوە لەس ش
هــەردولا ئــەو كارە تیرۆریســتییانە كــە دژ بــە مرۆڤایەتــی 
ــەژارەی  ــەم و پ ــەن و خ ــار دەك ــتانیەتن، تاوانب و شارس
خۆیــان بــۆ كەســوكاری قوربانییــەكان بــە تایبەتــی و بــۆ 

ــڕن. ــكا بەگشــتی دەردەب ــی ئەمری گەل
ئــەو  شــانازییەوە  بــە  هــەردولا  بارەیــەوە  لــەم 

ــد كــە ســەرەڕای هەمــوو زۆر و ســتەم  راســتییەیان راگەیان
بزوتنــەوەی  كــورد،  نەتــەوەی  لەناوبردنــی  هەوڵــی  و 
رزگاریخــوازی گەلەكەمــان هیــچ كات پەنــای نەبردۆتــە بــەر 
ــی  ــی دیموكرات كاری تیرۆریســتییانە، بەڵكــو لەســەر خەبات
ــتن  ــۆ گەیش ــووە، ب ــەردەوام ب ــۆی ب ــەی خ و جەماوەرییان
بــە ئاواتەكانــی لەمــەڕ ئــازادی و دیموكراســی و مافــە 

رەواكانــی.
2- فراوانكــردن و بەهێزكردنــی هــاوكاری و هاودەنگــی 
لــە نێــوان هــەردولا و هەمــوو هێــز و كۆمەڵە سیاســییەكانی 
ــی  ــەر پەیوەندی ــون لەس ــتان و بەردەوامب ــی كوردس هەرێم
نێوانیــان بــۆ یەكخســتنی ریــزەكان و هەڵوێســتیان بەرامبەر 
ــی  ــاوی پاراســتنی بەرژەوەندییەكان ــە پێشــهاتەكان لەپێن ب
گەلــی كوردســتان، بەتایبەتــی پەلەكــردن لــە پێشخســتنی 
پرۆســەی ئاشــتی و هەڵوێســتی یەكگرتــوو دژ بــە هەمــوو 
ــە هەرێمــی  ــە و تیرۆریســتییانە ل ــی تێكدەران جــۆرە كارێك

كوردســتان.

پیرمام 15/ 9/ 2001
سەرچاوە: كوردستانی نوێ‌ )16/ 9/ 2001(

پاشكۆی ژمارە )3(

راگەیاندنی هاوبەشی حزبە كوردستانییەكان
دەربارەی روداوەكانی 11ی ئەیلولی 2001

سیاســیی  لایەنــی  چــواردە  2001دا  ئەیلولــی  17ی  لــە 
یەكێتیــی  سیاســیی  مەكتەبــی  بــارەگای  لــە  كوردســتان 
لــە  كۆبونــەوە.  قەڵاچــوالان  لــە  كوردســتان  نیشــتمانیی 
و  ناوچەكــە  و  جیهــان  ئەمــڕۆی  رەوشــی  كۆبونەوەكــەدا 

لێكۆڵینــەوە. و  بــاس  بــەر  خرایــە  كوردســتان 
ئامادەبــووان نیگەرانیــی خۆیــان ســەبارەت بــە روداوەكانــی 
ــۆرك و واشــنتۆن  ــی 2001ی هــەردوو شــاری نیووی 11ی ئەیلول
راگەیانــد. هــەر بــەم بۆنەیــەو، كۆبونەوەكــە هاوخەمیــی خــۆی 
بــۆ گەلــی ئەمریــكا بەگشــتی و كەســوكاری قوربانییــەكان 
ــون  ــۆك ب ــوان ك ــەدا هەم ــە كۆبونەوەك ــڕی. ل ــی دەرب بەتایبەت
رەشــەكوژی  و  تۆقانــدن  تاوانباركردنــی سیاســەتی  لەســەر 

ــی. ــی و جیهان ــتی ناوخۆی ــەر ئاس لەس
كۆبونەوەكــە ئــەو راســتییەی دوبــارە كــردەوە كــە ســەرەڕای 
گەلــی  رزگاریخوازیــی  خەباتــی  بەدرێژایــی  كــە  ئــەوەی 
ــی  ــی لەناوبردن ــراوە و هەوڵ ــەكار هێن كوردســتان، زۆر ســتەم ب
ــان  ــوازی گەلەكەم ــەوەی رزگاریخ ــز بزوتن ــەڵام هەرگی دراوە، ب

ــردووە. ــاڕەوا نەب ــتی و ن ــۆ كاری تیرۆریس ــای ب پەن

ــەی تێپەڕبونــی ســێ‌ ســاڵ بەســەر  ــە بۆن ــە كۆبونەوەكــەدا ب ل
پێویســتیی  لەســەر  جەخــت  واشــنتۆندا،  رێككەوتننامــەی 
ــە  ــتی لایەن ــتی و هەڵوێس ــەی ئاش ــی پرۆس ــەوە بردن ــەرەو پێش ب
ــتنی  ــاوی پاراس ــهاتەكان لەپێن ــە پێش ــەبارەت ب ــییەكان س سیاس

پەیوەندییــە باڵاكانــی گەلەكەمانــدا كرایــەوە.
لایەنە بەشداربووەكان:

بزوتنەوەی دیموكراسیخوازانی كوردستان
بزوتنەوەی دیموكراتی ئاشوری 

بزوتنەوەی دیموكراتی گەلی كوردستان
بزوتنەوەی نیشتمانیی یەكێتیی بێت نەهرەین

پارتی نەتەوەیی كوردستان
پارتی پارێزگارانی كوردستان

حزبی رزگاریی كوردستان
حزبی زەحمەتكێشانی كوردستان

حزبی سۆسیالیستی دیموكراتی كوردستان
پارتی كۆمۆنیستی كوردستان 

كۆمەڵی ئیسلامی لە كوردستان
پارتی كاری سەربەخۆی كوردستان

یەكگرتوی ئیسلامیی كوردستان
یەكێتیی نیشتمانیی كوردستان

سەرچاوە: كوردستانی نوێ‌ )18/ 9/ 2001( 

پاشكۆی ژمارە )٤(

سەروتاری »كوردستانی نوێ‌« دەربارەی
كۆبونەوەی سێقۆڵیی قەڵاچوالان

ســەر  وێرانكەرەكانــی  و  تیرۆریســت  هێرشــە  ئەگــەر 
بــن  و  بــێ‌  هەژانــد  جیهانیــان  نیوویــۆرك  و  واشــنتۆن 
ــی  ــە و گیان ــەردەم رق و كین ــتبێتە ب ــان خس لادن و تالیبانی
تۆڵــەی رای گشــتیی گــەلان، ئــەوا قەســابخانەكەی دەســتی 
جوندولئیســام لــە ئاوایــی خێڵــی حەمــەی هەڵەبجــەی 
شــەهید، قوربانییانــی دەســتی درا كۆلاكانــی جوندولئیســام 
كــە بــە راســتی جوندولئیرهابــن و بــە ناهــەق نــاوی پیــرۆزی 
ئیســامیان لــە خــۆ نــاوە، لە ســەربڕاو و جەســتە شــێوێنراو بە 
شمشــێر و قەمــە و چەقــۆ، دیمەنەكانــی جەســتەی ئــەو پۆلــە 
مرۆڤانــەی لــە نــاو ئــارام و ئاسایشــی ئاوایــی خێڵــی حەمــەدا 
ــامناكتر  ــن و س ــەراورد، هەژێ ــە ب ــرد، ب ــەر دەب ــان بەس رۆژی
ــد  ــی وا هەژان ــاوەری گەلەكەمان ــە جەم ــك ك ــە جۆرێ ــوو، ب ب
كــە لەوپــەڕی توڕەیــی و ناڕەزاییــدا داوای تۆڵــەی رەوای 
ــە نیشــتمانپەروەرەكان  ــرە و بنەماڵ بكــەن و عەشــیرەت و تی
داوای چوونــە بــەرەی شــەڕ بكــەن، تــا هــەم تۆڵــەی خوێنــی 

شــەهیدان بكەنــەوە هــەم كوردســتان لــە جوندولئیســام پــاك 
بكەنــەوە. بۆیــە كارە تیرۆریســتی و خوێنڕێــژی و قەســابخانەكەی 
دەســتی جوندولئیســام، ریزەكانــی گەلەكەمانــی یەكدەنــگ 
ــەلال  ــام ج ــاڵ م ــەی هەڤ ــەو كۆبونەوەی ــەوە، ل ــەر ئ ــرد. لەب ك
لەگــەڵ هــەردوو شــاندی كۆمەڵــی ئیســامیی كوردســتان و 
یەكگرتــووی ئیســامیی كوردســتان، هــەردوو شــاندەكە ناڕەزایی 
خۆیــان لــەو رەفتــارە دڕندانەیــەی ئەوانــەی نــاوی خۆیــان نــاوە 
ــەربڕینی  ــتن و س ــتی كوش ــڕی و سەرزەنش ــام دەرب جوندولئیس

ــرد. ــان ك ــمەرگەكانی یەكێتیی پێش
خەڵكــی  كــە كۆمەڵانــی  خۆیدایــە  جێــگای  لــە  بۆیــە، 
ــەوە  ــی خۆبەختكردن ــە گیان ــاس و ب ــە حەم ــڕ ل ــتان وا پ كوردس
بێنــە پێشــەوە و داوای لەناوبردنــی جوندولئیســام بكــەن، 
چونكــە لــە هیــچ كاتێكــدا بــە دەســت هیــچ تاقمێكــی خوێنڕێــژ 
ــە گەلێكــی موســڵمانی وەك كــورد،  ــاو موســڵمان و دژ ب ــە ن و ب

كاری وا و تاوانــی وا و خوێنڕێژیــی لــەو جــۆرە نەكــراوە.
ــان  ــاوەری گەلەكەم ــڕۆ جەم ــە ئەم ــە ك ــەر ئەوەش ــەر لەب ه
ــج  ــاو و گەن ــە ژن و پی ــەوە، ب ــن و توێژەكانیی ــوو چی ــە هەم ب
خوێنڕێژەكــەی  تاقمــە  دژی  لــە  خۆپیشــاندان  پیــرەوە،  و 
جوندولئیســام دەكــەن، داوای پاككردنــەوەی نیشــتمان دەكەن 
ــەوێ‌ كــۆت و  ــدا دەیان ــاو خوێنڕێژی ــە ن ــەوان ل لێیــان، چونكــە ئ
زنجیــر بكەنــە دەســت و پێــی ژنــان، پێشــكەوتن و شارســتانێتی 

لەنــاو بــەرن، تاریكســتانی جەهالــەت كوردســتان بگرێتــەوە، 
كوردســتانەكەمان لەنــاو بــەرن و نەتــەوە و گــەل و تەفروتونــا 

بكــەن. 
ــی  ــەرەكانی هاوپەیمانی ــە تێكۆش ــەی حزب ــوە ئ ــە، ئێ بۆی
تێكۆشــەری  جەمــاوەری  ئــەی  كوردســتان،  دیموكراتــی 
ســەندیكا و یەكێتــی و رێكخــراوە دیموكراتییــەكان، ئێــوە 
ئــەی روناكبیــران، ئێــوە ئــەی كرێــكار و جوتیــار و خوێنــدكار، 
ــەك  ــار و كاســبكاران، ی ــۆر و ئەندازی ــان و مامۆســتا و دكت ژن
دەنــگ و یــەك ریــز دژی تیرۆریســتانی جوندلئیســام راپــەڕن 
ــەوە،  ــاك بكەین ــێ‌ پ ــتمانیان ل ــا نیش ــەن، ت ــوایان بك و ریس
چونكــە پێشــكەوتن و ئەقڵــی ســەردەم رێــگا جوندولئیســام 

ــە كوردســتان دابنێــن. ــادەن گــەرا ل ن
جەمــاوەری تێكۆشــەری گەلەكەمــان تاقمــە خوێنڕێژەكەی 
ــێ‌  ــیان ل ــە ناوچەكەش ــەن ك ــوا دەك ــام وا ریس جوندولئیس
ــزای رەوا  ــە س ــدان ب ــەی تێی ــەو تاوانباران ــر و ئ ــە ئاگ بكرێت

ــن. بگەیەندرێ
ــەوە  ــۆ پێش ــەر، ب ــاوەری تێكۆش ــەی جەم ــەوە ئ ــۆ پێش ب

رووەو ریســواكردن و لەناوبردنــی تیرۆریســتان.
بــۆ پێشــەوە رووەو ســەركەوتن و پاككردنەوەی نیشــتمان 

لــە خۆفرۆشــان و نۆكەران.
سەرچاوە: كوردستانی نوێ‌ )2001/10/1(. 

پاشكۆی ژمارە )5(

جیهانی پاش جەنگی ئەفغانستان
)وتاری رادەربڕین(

كابولــی  لــە  تالیبــان  هێزەكانــی  دەرچونــی  پــاش 
لــە  هێــزەی كــە  تــەرازووی  ئــەو  بەپێــی  پایتەخــت، 
ــە  ئەفغانســتاندا هەیــە، تالیبــان وەك هێزێكــی كاریگــەر ل
هاوكێشــەكان دەرهێنــراوە وكــەس مشــتومڕ لەســەر مــان و 

نەمانــی نــاكات.
بــۆ  پلانــی  ئەمریــكا  وەك  ئەفغانســتان،  جەنگــی 
كێشــا بــوو، بــەرەو ئــەوە دەچــێ‌ كــە ســەرەنجامەكەی 
بــە ســەرفرازبونی ئەمریــكا كۆتایــی بێــت، هــەم لــەم 
ســتراتیجییەوە.  روی  لــە  هــەم  تاكتیكییــەوە  روی 
فەندەمەنتالیســتەكانی  مەبەســتی  بــێ‌  چییــەك  هــەر 
بــەو  جەنگەكــە  عەرەبەكانیشــەوە،  بــە  ئەفغانســتان 
ئاكامــەی كــە خەریكــە پێــی دەگات، دوو ســەرەنجامی زۆر 
كاریگــەری لــێ‌ دەكەوێتــەوە كــە رێــك پێچەوانــەی حــەزی 

لیســتەكانن. فەندەمەنتا
یەكەمیــان ئەوەیــە كــە ئەمریــكا، بەپێچەوانــەی ئــەوەی 

كــە فەندەمەنتالیســتەكان هەوڵیان بــۆ داوە، رێبەرایەتیكردنی 
جیهانــی بــە هــۆی جەنگــی ئەفغانســتانەوە، لانــی كــەم 
بــۆ چارەكــە ســەدەیەك مســۆگەر كــردووە. تــا جەنگــی 
ئەفغانســتان لــە گۆڕێــدا نەبــوو، خەریــك بــوو ریزبەندییەكــی 
ــدا  ــكا پەی ــە ئەمری ــەر ب ــازە بەرامب ــەری ت ــی و جەمس جیهان
ــەری  ــاك جەمس ــی ت ــەرهەڵدانی جیهان ــە دژی س ــوو ك دەب
بــون بــە رێبەرایەتیــی ئەمریــكا، بــەڵام جەنگــی ئەفغانســتان 
ــكای  ــپاند و ئەمری ــكای چەس ــی ئەمری ــی جیهانی رێبەرایەتی
ــی  ــە بەكارهێنان ــدازەی جــاران، ســڵ ل ــە ئەن ــر، ب ــدا چیت هان

ــەوە. ــان، نەكات ــە هــەر جێیەكــی جیه ــز، ل هێ
دووەمیــان ئەوەیــە كــە ئیســامی فەندەنتالیســت 
چیــدی ناتوانــێ‌، بــە قــەد جــاران، وەك دیاردەیەكــی 
ــە  ــەم دیاردەی ــەدواوە ئ ــرە ب ــێ‌ و لێ ــۆی بنوێن ــی خ جیهان

بــەرەو پوكانــەوە دەچــێ‌.
تــا پێــش جەنگــی ئەفغانســتان و وردتــر دەم و دەســت 
ــای  ــیا و ئەوروپ ــە روس ــزم ل ــهێنانی كۆمۆنی ــاش هەرەس پ
رۆژهــەڵات، بیریارانــی رۆژئــاوا لــەوە دەترســان پــاش 
ســەركەوتنی ســەرمایەداری بەســەر سۆســیالیزمدا، رۆژئــاوا 
دوژمنێكــی تــری لــێ‌ قــوت ببێتــەوە كــە ئیســامی 
فەندەمەنتالیســتییە و لــەم ســۆنگەیەوە ململانێیەكــی 
تــری دژوار لەســەر ئاســتی گــۆی زەمیــن لــە نێــوان 

بــە  ئیســام  و  رۆژئــاوا  رێبەرایەتیــی  بــە  ســەرمایەداری 
رێبەرایەتیــی رێكخــراوە رادیكالــە ئیســامییەكان ســەر هــەڵا 

ــدات. ب
بــەڵام ئێســتا ئــەو ئەگــەرە پاشەكشــەی كــردووە و دەشــێ‌ 
ــی  ــەركەوتنی جیهان ــەرەتای س ــە س ــتان ب ــی ئەفغانس جەنگ
ــتان  ــی ئەفغانس ــەوەی جەنگ ــردرێ‌. بڕان ــەرمایەداری بژمێ س
ــی وا  ــن، ئاكامێك ــبینی دەكرێ ــە پێش ــەرەنجامانەی ك ــەو س ب
فەراهــەم بــكات كــە لیبرالیــزم لــە ســایەیدا بەرەیەكــی زاڵ بــێ‌ 

بەســەر جیهانــدا.
لــەم ســۆنگەیەوە، ئەوەنــدەی ئوســامە بــن لادن و ئەفغانە 
ــتراتیجییەكانی  ــە س ــی مەرام ــان خزمەت ــەكان و تالیب عەرەب
ــە  ــەو رادەی ــەكان ب ــودی ئەمریكایی ــردووە، خ ــان ك ئەمریكای
خزمەتیــان نەكــردووە. ئەمریكاییــەكان، لانــی كــەم تــا چارەكە 
ــە  ــن ك ــامییەكان دەب ــدڕەوە ئیس ــەرزاری تون ــەدەیەك، ق س
ــی  ــێ‌ جیهان ــكا بتوان ــە ئەمری ــاوە ك ــان پێكهێن هەلومەرجێكی

ــدا بســەپێنێ‌. ــاك جەمســەری بەســەر هەمووان ت
ســەرەنجامە  »دوو  ناونیشــانی  بــە  وتارەكــە  تێبینــی: 
ئەسەســەرد  فەریــد   « ئەفغانســتان  جەنگــی  گرنگەكــەی 

نوســیویەتی.
سەرچاوە: كوردستانی نوێ‌ )2001/11/14(.

پاشكۆی ژمارە )6(

تالیبان و جێبەجێكردنی شەریعەت
)وتاری رادەربڕین(

ــان،  ــی ژی ــە رەوت ــی ل ــە لادان ــاڵ ل ــەش س ــاش ش پ
ئەفغانســتان گەڕایــەوە ســەر رەوتــی ئاســایی خــۆی. دور 
لــە مەســەلە سیاســییەكان، تالیبــان ئەفغانســتانی كــرد 
ــن  ــۆی زەمی ــوێنێكی گ ــچ ش ــە هی ــە ل ــك ك ــووە وڵاتێ ب
نمونــەی نەبــوو. بــە بیانــوی جێبەجێكردنــی بنەماكانــی 
ئایــن، زۆر شــتی قەدەغــە كــرد بــوو كــە كــەس بیــری بــۆ 
ئــەوە نەدەچــوو كــە دەشــێ‌، بە شــێوەیەك لە شــێوەكان،  
بنەماكانــی ئایــن رێــك نەكــەون وەك رادیــۆ، تەلەفزیۆن، 
كامیــرە و شــتی تــر. جگــە لــەوە، سیســتمێكی وای 
ــەر  ــتنەوەی بەس ــش هێش ــدا ری ــە تێی ــوو ك ــا ب داهێن
پیاوانــدا و خۆپوشــینی لــە نوكــی پێــوە تــا تەوقــی ســەر 

بەســەر ژنانــدا ســەپاند بــوو.
تێگەیشــتنی تالیبــان بــۆ ئایــن تێگەیشــتنێكی ئاڵــۆز 
بــوو. تێكەڵــە بــوو لــە دەرەبەگایەتیــی رۆژهەڵاتــی و 
بیــری ســەدە تاریكــەكان و وەهابیــەت )وەهابیــزم(. 

ئایــا  ئەوەیــە كــە  پێــش  دیتــە  لێــرە  پرســیارێك كــە 
تالیبــان لــە سیســتمەكەیدا پەیڕەویــی لــە شــەریعەت 
ــرێ‌  ــەوە وەربگی ــەو روانگەی ــەر مەســەلەكە ل ــردووە؟ ئەگ ك
ــە ســایەی  ــە ئەفغانســتان ل كــە شــەریعەت ئەوەیــە كــە ل
رژێمــی تالیبانــدا پیــادە كــراوە، ئایــا دەكــرێ‌ رژێمــی 
ئیســامییەی  رژێمــە  ئــەو  نمونــەی  بكەینــە  تالیبــان 

دەدرێ‌؟ دامەزراندنــی  هەوڵــی 
لــە راســتیدا لــە جیهانــی ئیســامدا ســێ‌ هەڵوێســت 
ــان  ــە: یەكەمی ــتمەكەی هەی ــان و سیس ــە تالیب ــەر ب بەرامب
ــان وەك  ــازی تالیب ــە رێب ــە ك هەڵوێســتی ئیســامی وەهابیی
بەشــێك لــە رێبــازی وەهابــی دادەنــێ‌  و لــەم دیــدەوە 
عەرەبســتانی ســعودی بــە شــێوەیەكی فەرمــی دانــی بــە 
نــا. دووەمیــان هەڵوێســتی ئیســامی  تالیبانــدا  رژێمــی 
دوژمنكارانــەی  هەڵوێســتی  ســۆنگەی  لــە  شــیعییە كــە 
تالیبانــەوە بەرامبــەر بــە شــیعە دژی تالیبــان دەوەســتێتەوە 
ــتی  ــێیەمیان هەڵوێس ــێ‌. س ــە لادەر دادەن ــامەكەی ب و ئیس
تونــدرەوە فەندەمەنتالیســتەكانە كــە ســودیان لــە حوكمڕانیــی 
تالیبــان وەرگــرت و قۆســتییانەوە بــۆ تیژكردنــی جیهــاد. 
بەپێــی ئــەم پۆلینــە، ئێــران و گروپــە شــیعەكانی لــێ‌ بتــرازێ‌، 
جیهانــی ئیســام هەڵوێســتێكی تونــدی بەرامبــەر بــە تالیبــان 

ــوو. نەب

ــان وەك نمونەیەكــی  ــرێ‌ ئیســامی تالیب ــەڵام ناك ب
پرشــنگداری ئیســام بناســرێ‌. ئــەوی راســتی بــێ‌، 
ــتی  ــەر دەس ــتان لەس ــە ئەفغانس ــە ل ــەی ك ــەو ئەزمون ئ
تالیبــان پراكتیــزە كــرا، بــە مانــای وشــە پراكتیزەكردنــی 
شــەریعەت نەبــوو، بەڵكــو پراكتیزەكردنــی ئــەو مۆدێلەیە 
كــە تالیبــان بانگەشــەی بــۆ دەكــرد. ئەمــەش بــەم 
مانایــە دێ‌ كــە تێگەیشــتنی شــەریعەت لــە شــۆێنێكەوە 
بــۆ شــوێنێكی تــر و لــە گروپێكــەوە بــۆ گروپێكــی تــر و لە 
زەمانێكــەوە بــۆ زەمانێكــی تــر دەگــۆڕێ‌. لەم ســۆنگەیەوە 
جێبەجێكردنــی شــەریعەت، وەك هــەر شــتیكی تــر، 
ــە  ــتر ئەوەی ــووی ناخۆش ــە هەم ــە. ل ــیاوی هەڵەكردن ش
كــە شــتێك نیــە گەرەنتیــی جێبەجێكردنــی شــەریعەت 
بەبــێ‌ هەڵــە و كەموكــوڕی بــكات. تالیبــان نمونەیەكــی 
ــڕینەوەی  ــەریعەتە. س ــی ش ــی جێبەجێكردن ــەرە خراپ ه
ئاســەواری ئــەو جێبەجێكردنــە خراپــە، ئەگــەر دەرفــەت 
ــێ‌ دەچــێ‌. ــی زۆری پ ــێ‌، ماوەیەك ــۆ ســڕینەوەی هەب ب

تێبینی: وتارەكە فەرید ئەسەسەرد نوسیویەتی.
سەرچاوە: كوردستانی نوێ‌ )2001/11/21(. 

